
Animalia pentsalariak 

Kairós eta lógos: 
pentsetako astia

Arratsalde on. 1500 karaktere 
inguruko iritzi arikulu bat egin 
behar dut. Gaia adimen arti-

fiziala da. Bere erabilerari buruz idatzi 
behar dut, bere alde onak eta txarrak 
aipatu eta argudioak emanez arrazoitu. 
Mesedez, idatzi eidazu artikulu hau. Es-
kerrik asko.

Hau idatzi dautsot bi adimen artifizial 
desberdinei. Nik argi ditut zeintzuk diren 
alde onak eta txarrak, gitxienez azale-
koak, larregi sakondu barik. Emandako 
azalpenakaz bat nator. Medikuntzan di-
tuen abantailak, lan errepikakor askoren 
automatizazioa eta holango batzuk dira 
aldeko argudioak. Kontrakoak, gehie- 
gizko menpekotasuna, lan merkaturako 
mehatxua edo datu faltsuen sorkuntza. 

Zerbait originalagoaren zain egon naz, 
baina ez. Are gehiago, ondorio modura, 
nahiz eta nik ondoriorik ez eskatu, ber-
bera jarri dabe, oso antzekoa. Batak: Adi-
men artifiziala ez da berez ona edo txarra; 

dena gure esku dago. Besteak: Adimen 
artifiziala ez da berez ona ala txarra; guk 
ematen diogun erabilera da gakoa.

Bietako baten esaldi bi, aldiz, asko gus-
tatu jataz: Pentsatzeko eta ikasteko gaita-
sun batzuk ahuldu daitezke eta ez da gure 
pentsamenduaren ordezkoa izan behar. 
Hau da gizakion altxorrik handiena, 
pentsamendu kritikoa izatea, bizitzaren 
edozein alorrerako balio dauna. Ikerke-
ta zientifiko aurreratuenean, albiste bat 
irakurri edo entzutean edo artikulu bat 
idaztean. Animalia arrazionalak gara, 
eta arrazional horrek, asko laburbilduz, 
pentsalaria esan nahi dau. Animalia 
pentsalariak gara. Pentsatzeak eta eza-
gutzak aske egiten gaitu. Eta euskaldu-
nok libre bizi gura dogu, ezta?

Greziarrek baekien denporea ez 
dala beti gauza bera. Chrónos, 
erlojuak neurtzen dauan denpo-

rea da; kairós, barriz, une egokia; zerbait 
ulertzeko edo ikasteko aukerea. Lógos 
berbeak arrazoia, berbea eta pentsamen-
tua batzen ditu. Bi kontzeptu horreek 
gaur egungo gizarteari begiratzeko leiho 
interesgarriak dira: denporea badaukagu, 
baina ba ete daukagu pentsetako erarik?

Goizetik gauera arte, pantailak gure 
arreta bereganatzeko lehian dabiltz. Me-
zuak, bideoak, albisteak eta eretxiak bata 
bestearen atzetik kontsumitzen doguz. 
Informazinoz gainezka bizi gara, baina 
horrek ez dau esan gura gehiago ulertzen 
dogunik. Eduki batetik bestera igaroten 
gara, irakurritakoari buruz hausnartzeko 
tarterik hartu barik.

Non geratzen da, beraz, kairós? Noiz 
hartzen dogu liburu bat patxadaz irakur- 

tzeko edo ideia bati askotariko ertzetik 
begiratzeko denporea? Irakurtzea ez da 
informazinoa jasotea bakarrik; zalantzan 
jartzea, loturak egitea eta norberaren ere-
txia eregitea be bada.

Halandaze, hor agertzen da lógos: ber-
ba egitea ez da arrazoitzea. Sare soziale-

tan, askotan, azkar erantzutea garrantzi- 
tsuagoa da esandakoari buruz pentsatzea 
baino. Horregaitik, hezkuntzak ikasleei 
informazinoa bilatzen irakasteaz gainera, 
ulertzen, egiaztatzen eta kritikoki azter- 
tzen be irakatsi behar deutsie.

Euskal Herriko irakurmen-emaitzek 
be, jakina danez, kezka sortzen dabe. 
Irakurtzeko zailtasunak ez dira hizkun- 
tza-ikasgaira mugatzen, ikasteko, mani-
pulazinoa antzemoteko eta herritar auto-
nomoak izateko oztopo dira.

Beharbada, egun bakoitzean pantaila-
tik kanpo hogei minutu irakurtzen emo-
tea hasiera ona izango litzateke. Ez dogu 
beti informazino gehiago behar, jasoten 
doguna hobeto ulertzea baino.

Kairós pentsetako unea da; lógos, pen- 
tsamentuei berbak jartzeko gaitasuna. 
Dana arin gertatzen dan mundu honetan, 
gelditzen ikastea be aurrera egitea da.

IRITZIA

ASIER ORUETXEBARRIA
Irakaslea

“Hau da gizakion 
altxorrik handiena, 
pentsamendu kritikoa 
izatea, bizitzaren 
edozein alorrerako 
balio dauna”

“Irakurtzea ez da 
informazinoa 
jasotea bakarrik; 
zalantzan jartzea, 
loturak egitea eta 
norberaren eretxia 
eregitea be bada”

UDANE GOIKOETXEA BILBAO
Kazetaria eta irakaslea

2026ko azaroa
2734



GUTUNAK

Datorkigun 'Panorama'

Etxebizitza eskubidea
bermatzeko, espekulazioari ez!

Euskotreni itxaroten nion bitartean, 
nire etengabeko scroll-ean txertatu 
den bideoak harritu nau. Bertan, 

gaztelaniaz, eta makro-kontzertu baten 
argazkia ondoan, urriaren 17an Panora-
ma Orkestrak Zamudion emango duen 
kontzertuaren berri ematen zen. Nire ku-
riositateak Googlen ‘Orquesta panorama 
precio’ hitz-sorta bilatzera eraman nau. Ez 
dut hemen jarriko bertan ateratzen zena, 
baina kultur langile prekario sondikoztar 
honentzat gehiegi zen. Horrekin, ez dakit 
zenbat gauza egin zitezkeen.

Eta errua ez da orkestrarena. Inondik 
inora. Haien ikuskizuna eskaintzen dute, 
beren osagai guztiekin: hit uholde bat, 
pentsatzen uzten ez duten argiak eta %20
0ean funtzionatzen duen espektakulu 

bat. TikTok-eko algoritmo amaigabearen 
antzera, etengabeko estimulu jarioa, ar-
nasa hartzeko tarterik ere uzten ez due-
na. Ez du ikuslea aspertzeko tarterik uz-
ten, ezta segundo batez ere.

Hau dena, nola ez, euskara eta euskal 
kultura albo batera utzita. Baina, esan-
dakoa, hau da kontratatzen dena, ez dute 
ezkutatzen. Hemen, nire uste apalean, 
hausnarketa egin behar da programa-
zioaren aldetik. Nork pentsatu du herriak 
eta Txorierrik hau behar dutela? Nork 
dauka premia ukaezin bat Potra Salvaje lau 
haizetara abesteko Zamudioko parke ba-
tean? Jendea entretenitzea besterik ez al da 
helburua? Edo kultur ekintza batek badu 
beste funtziorik ere? Zer leku uzten diogu 
gure inguruko artistei eta kultur eragileei?

Kezkatzen nauena joera bat sumatzen 
hasia naizela da. Ez dira gutxi eskual-
dean –Loiun, Derion, Zamudion– halako 
ekitaldiak programatu diren aldiak, eta 
guztietan izan dut egun batetik bestera 
Bienvenido, Mister Marshall filmean beza-
la sentitzearen sentsazioa: orkestra hauek 
zerutik jaitsitako zerbait balira bezala, he-
rri osoa haien zain egongo balitz bezala.

Agian horixe da gakoa: Txorierri plas-
tikozkozko kultura azukretsuaren erdi-
gune bihurtzea. Eta etor dadila mundu 
guztia! Nik zer dakit.

Hilaren 17an Hiru Bat dantza taldearen 
urteurrena amaitu ondoren, nik eta nireek 
berriro hartuko dugu trena Bil   bora joa-
teko, gure herriek pixkanaka eskaintzeari 
uzten ari zaizkigun zerbaiten bila.

A ldrebesa da gero bizi dugun 
testuingurua! Urteak pasatzen 
ari dira asteotan. Normala in-

guratzen gaituen errealitateak kezka 
eragitea. Kezka guztien artean bada bat 
nabarmentzen dena: etxebizitzarena. 
Eta ez da gutxiagorako, benetan kezka-
garria baita egoera.

Herritarren bizi baldintzek etenga-
bean okerrera egin dute azken urteotan. 
Urterik urte gastuek gure begien au-
rrean gora nola egiten zuten ikusi dugun 
bitartean, ez dugu izan soldaten kasuan 
berdina esateko aukerarik izan. Ekua-
zioa garbi dago. Ekuazio honen baitan, 
etxebizitza ez da salbuespen bat (ho-
nezkero inor harrituko ez duen arren), 
eta hala izatekotan, izan duen hazkunde 
mailarengatik da.

Bertsio zabalduenak dioenaren aur-
ka, etxebizitzarena ez da eskaintza ara-

zo bat. Are, datuek adierazten dutena-
ren arabera, prezioen igoerek eraikitze 
maila altueneko zikloekin bat egin izan 
dute historikoki. Tematu arren, ara-
zoaren muina ez dugu bertan topatuko. 
Izan ere, auzia beste bat da. Gainon- 
tzean bezala, bi alde baitaude hemen. 
Gehiengo batentzat kezka eta gastu den 
bitartean, gutxiengo batentzat aberasbi-
de da etxebizitza. Horrela dira gauzak? 
Edo horrela daude?

Etxeak egon badaude, baina noren 
eskuetan? Eta zertarako? Eta garran- 
tzitsuena, noren esku egon behar du 
arlo honen gaineko erabakimenak? 
Lapurtu eta ezkutatu dizkigute errefe-
rentzia historikoak, etxebizitzaren alo-
rrean aldaketa sakonak egitera ausartu 
eta milioika pertsonaren bizitzak alda- 
tzeko hautua egin zutenak. Kontrara, 
errentista eta espekulatzaileen intere-

sen garante izan da PSOEren gobernua, 
eta horren erantzule dira ekinbide hau 
babestu duten alderdiak ere. Deskafei-
natutako neurriak, inpakturik gabeak 
edo errora ez doazenak, etxebizitzaren 
negozioaren ondotik hatz-puntetan pa-
satzen direnak. 

Hauek osatzen dute azaroaren 11ko 
grebaren atze-oihala, eta hau da greba 
honetan parte hartzeko luzatzen dizue-
gun deia. Jakin nahi hutsak, proposa-
menek, parte hartze aktiboak… guztiek 
dute lekua grebara bitarte, baita greba 
ondoren ere, Euskal Herriko Etxebizitza 
Sindikatu Sozialistatik Txorierrin antola-
tutako Greba Asanbladetan. Animatu eta 
parte hartu. Asko dugu egiteko. 

Etxebizitza eskubidea bermatzeko, eta   
beharrizanen arabera planifikatzeko, es-
pekulazioari ez! Azaroaren 11n, Greba 
Orokorra!

URRIAREN 8AN AIKOR.EUS-EN ARGITARATUTA
OIER BRAVO ALONSO

Gidoilaria, ikerlaria eta musikaria

JON LARRABIDE FULDAIN
Mugimendu Sozialistako kidea

BERRI L ABURR AK

 ‘Emakumeak zien-tzian’ erakusketa 
Zamudiora helduko da azaroan, Dorre-
txera, hain zuzen ere. Dorrean jarriko 
dute azaro guztian zehar. Aurretik, Bi-
zkaiko beste hainbat herri bisitatuko ditu 
erakusketak. Bizkaiko Foru Aldundiko 
Enplegua, Gizarte Kohesioa eta Berdin-
tasuna Sustatzeko Foru Sailak  antolatu 
eta bultzatutako erakusketa da. Horren-
bestez, zamudioztarrek erakusketaz go-
zatzeko aukera izango dute azaro guztian 
zehar. “Helburu nagusia da komunikabi-
deetako genero-estereotipoei buruzko 
hausnarketa kritikorako tresnak herrita-
rrei hurbiltzea, eta, aldi berean, emaku-

meek zientziaren eta ikerketaren arloan 
historian izan dituzten eta gaur egun 
dituzten eginkizuna eta ekarpenak eza-
gutzera ematea”, azaldu dute antolatzai-
leek. Teresa Laespada Enplegua, Gizarte 
Kohesioa eta Berdintasuna Sustatzeko 
foru diputatu eta ahaldun nagusiordeak 
emakume gazteentzako erreferenteak 
sortzeko premian jarri du arreta: “Fun-
tsezkoa da zientzian eta ikerketan eraba-
kigarriak izan diren emakumeek dago-
kien lekua izatea memoria kolektiboan. 
Etorkizuneko belaunaldiak inspiratu eta 
emakumeen talentuak mugarik ez duela 
erakutsi nahi dugu”.

Mikel Deuna Jaiak ospatu dituzte aur-
ten ere Loiuko Laurotan. Baina aurten-
goak bereziak izan dira, Arbildua Jai Ba- 
tzordeak 50 urte bete baititu. Ospakizun 
modura, Mikel Deuna eguneko bertso 
saioa historikotzat jo dute. Hori bai, “erre-
lebo falta” nabaritzen dute. Hain zuzen 
ere, jaietako egitaraua arrakastatsua izan 
bazen ere, san migel egunean, irailak 29, 
elkartu zen jenderik gehien. Jendetza 
elkartu zen bertso saioaz gozatzeko, ber- 
tsolariak ere goi mailakoak ziren: Etxahun 
Lekue, Igor Elortza, Oihana Bartra, Onin-
tza Enbeita edota Xabi Paia. Hori gutxi ez, 
eta beteranoagoek ere parte hartu zuten, 
Xabier Amurizak, esate baterako. “Giro 
oso polita sortu zen, beterano asko eto-
rri ziren eta guztien artean aspaldian ez 
ikusitako jendetza elkartu zen. Ezin ho-
beto joan zen, eta izenengatik jende asko 

erakartzea lortu genuen”, azaldu dute an-
tolatzaileek. Ordu eta erdiko bertso saioa 
eskaini zuten bertaratu zirenen gozame-
nerako. 50 urte daramatza Arbildua Jai 
Batzordeak horrela, eta jarraikortasuna 
emateko esperantzarekin. Hori bai, “erre-
lebo falta” nabaritzen dute: “Ostera ere 
gero eta indartsuago gaude, bertakoek eta 
ingurukoek asko estimatzen duten jaiak 
dira, bertso saioak, adibidez, sona handia 
dauka. Baina gazteen laguntza gehiago 
behar dugu, ez dira errez 50 urte bete- 
tzen”. Aurten bai eskertu dutela Loiuko 
Bakarrak gazte taldearen laguntza, batez 
ere txosna antolatzeko orduan: “Barraren 
beste aldean egotearekin azkenean asper-
tuta amaitzen duzu, horregatik eskertzen 
dugu gazteen parte hartzea eta laguntza”. 
Horrela jarraitu nahi dute, posible bada, 
beste 50 urtez.

‘Emakumeak zientzian’ erakusketa 
Zamudiora ailegatuko da azaroan

Bertso saio historikoa, Arbildua Jai 
Batzordearen 50. urteurrenean

TEK Sondika tokiko energia ko-
munitateak “interes handia” sortu 
du herrian. Hain zuzen ere, egindako 
informazio bilera “arrakastatsua” izan 
dela nabarmendu dute. Sondikako 
Kultur Etxean 40 lagun inguru elkar-
tu ziren. Bertan, proiektuaren xeheta-
sunak ezagutzeko aukera izan zuten 
herritarrek. Bertaratutakoek “interes 
handia” erakutsi zuten ekimenare-
kiko eta galdera asko egin zituzten 
komunitatearen funtzionamenduari, 
atxikitzeko prozesuari eta proiektua-
ren ezaugarriei buruz. TEK Sondika 
elkarteko kide guztiak sondikozta-
rrak dira, eta beraiek arduratzen dira 
kudeaketaz. Hau da, komunitatearen 
kudeaketa ez da Sondikako Udalaren 
ardura izango, nahiz eta udalak proie-
ktua babestu eta sustatu duen. “Udal 
Gobernuarentzat lehentasunezkoa 
da energia ekoizpen eta kontsumo ja-
sangarria bultzatzea eta udalerriaren 
trantsizio energetikoan aurrera egi-
tea”, azaldu dute.

Sondikako Udalak 20.000 euro 
bideratuko ditu auzo komunitateen- 
tzako diru laguntzetara, “udalerriko 
fatxadetan garbiketa, pintura edo 
muralismo lanak egiteko”. Ekime-
naren helburua da pintaden aurka 
egitea eta eraikinen kanpo irudia 
hobetzea. Laguntzak eskatzeko bal-
dintzei, epeei eta gainerako xeheta-
sunei buruzko informazioa udalak 
emango du ezagutzera ohiko komu-
nikazio bideen bidez.

Sondikako 
Tokiko Energia 
Komunitateak 

“interes handia” 
sortu du

20.000 euro 
bideratuko dituzte 

auzo komunita-
teentzako diru 
laguntzetara

Bizkaiko Foru Aldundiak Garbikerren 
bidez bultzatutako A ze marroia kanpai-
nan 30 ekintza egin ditu 28 udalerritan, 
tartean Derion. Edukiontzi marroiareki-
ko 1.021 atxikipen gehiago sortu dituzte 
eta 1.100 ikasle baino gehiagorengana 
iritsi dira. Hondakin organikoen gaikako 
bilketak gora egiten jarraitzen du Bi-
zkaian. A ze marroia kanpaina hartu du-
ten udalerriek %22 gehiago erregistratu 
dute abuztura arte. Kanpainak helburu 
jakin bat izan du hasieratik, hain zuzen 
ere, “edukiontzi marroia herritarrei hur-
biltzea, zalantza ohikoenak argitzea eta 
erabilera erraztea”. Urtarriletik ekainera 
bitartean, karabanak Bizkaia zeharkatu 
eta zuzeneko 30 ekintza gauzatu zituen 
28 udalerritan; tartean Derion. Urte-
ko lehen sei hiletatik bertatik igarri zen 
kanpainako udalerrietako bilakaera posi-
tiboa. Urtarriletik ekainera bitartean, bi-
lketa 2025eko 4,26 milioi kilotik 2026ko 

5,15 milioira handitu zen, hau da, 900.000 
kilo gehiago edo % 21eko hazkunde me-
tatua. “Hazkunde horretan ikus daiteke 
zer-nolako lana egin duten udalek eta 
inplikatutako gainerako eragileek hon-
dakin organikoaren bereizketa errazagoa 
izan dadin eta Bizkaiak gaikako bilketan 
aurrera egin dezan”.

‘A ze marroia’ kanpainaren 
bidez, hondakin organikoetan

 %22 gehiago bildu dute

Artxandako tuneletako Salbe-Txo-
rierri tartea bost hilabetez itxita egon-
go da, azaroaren 2tik aurrera, obren-
gatik. Jarduketaren aurrekontua 20,6 
milioi eurotik gorakoa da. Ibilgailuen 
joan-etorrietan izango du eragina, 
baita Bizkaibuseko zerbitzu batzue-
tan ere. Lanen ezaugarriak direla-eta, 
tunela erabat itxita eduki beharko da 
obretarako aurreikusitako bost hila-
beteetan. Lanak, batez ere, antzeman-
dako egiturazko kalteak konpontzera 
eta dauden iragazketak ezabatzera 
bideratuko dituzte. Azaldu dutenez, 
mozketa indarrean sartu baino lehen, 
Garraio, Mugikortasun eta Turismo 
Sailak informazio zehatza jakinaraziko 
du lanek dirauten bitartean trafikoari, 
ordezko ibilbideei eta garraio publi-
koan gerta daitezkeen aldaketei buruz.

 5 hilabetez, 
Artxandako 

tuneletako Salbe-
Txorierri tartea 

itxiko dute

Zamudioko kultura, kirol eta bestelako 
elkarteek indarrak batu dituzte herrian 
areto sozio-kultural bat aldarrikatzeko. 
Horretarako, Erlezi pertsonaia sortu dute. 
Hain zuzen ere, “erabilera anitzeko espa-
zio baten falta” daukate aspalditik herrian. 
Hiru Bat dantza taldearen 55. urteurrenean 
osatu zuten aurkezpena eta urriaren 23ko 

Porrotx, Marimotots, Pupu eta Loreren 
ikuskizunean ere izan ziren. Erleak errefe-
rentzia moduan hartzea ez da kasualitatea 
izan: “Erleak, talde sozio-kulturalak bezala, 
beharrezkoak gara bizitzarako. Erle barik, 
kultura barik, lan sozial barik, giza bizitza 
galduko da”. Horretarako, “elkarlanaren bi-
dez” egin nahi dute aurrera.

Erlezi, areto sozio-kulturala 
aldarrikatzeko sortua

Guztira 281 derioztarrek parte hartu 
dute 2027ko aurrekontu parte-hartzai-
leen bozketa fasean. Udal rokodromoa 
izan da puntu gehien lortu duen pro-
posamena, 1.416 punturekin. Bigarren 
boleibol zelaia geratu da, hirugarren 
pump track-aren handitzea, eta lau-
garren petanka eta kaniketarako pista. 
Udalak 120.000 euroko partida gorde 
du proiektu irabazlea gauzatzeko. 
Bozketaren emaitza ezagutu ondo-
ren, beharrezko azterketa teknikoa 
jarriko dute martxan rokodromoaren 
“kokapen egokiena zehazteko eta 
haren ezaugarriak eta eraikitzeko 
baldintzak konkretatzeko, bai proie-
ktuaren beharrak bai herrian dauden 
espazio desberdinen ezaugarriak kon-
tuan hartuta”. Bozketara aurkeztutako 
lau proposamenen azken sailkapena 
honako hau izan da: 

1.	 Rokodromoa: 1.416 puntu.
2.	 Boleibol-zelaia: 1.340 puntu.
3.	 Pump track-aren handitzea: 

1.148 puntu.
4.	 Petanka eta kaniketarako 

pista: 776 puntu.  

Rokodromoa 
garaile, 

aurrekontu parte 
hartzaileetan

2026ko azaroa

In Sukaldeak, CD Derioren 
babesle ofizial berria

 DIRUZ BABESTUTAKO EDUKIA  

Urritik, Gertuan zerbitzuak ordute-
gi berria dauka, “herritarren benetako 
arreta beharretara egokitzeko”. Astele-
hen, eguazten, eguen eta barikuetan: 
08:00etatik 15:00etara eta martitzenetan 
08:00etatik 18:00etara. Horrela, astele-
henetik barikura ordu erdi aurreratuko 

dituzte bai irekiera bai itxiera.  Aldake-
ta zerbitzuan erregistratutako errolda-
ren azterketaren arabera erabaki dute, 
15:00etatik 15:30era ia ez baitago eskari-
rik. Aldaketa horrekin, Derioko Udalak 
ordutegi “sendoagoa eta egokituagoa” 
eskaini nahi du.

In Sukaldeak eta CD Deriok indarrak 
batu dituzte. Horrela, In Sukaldea futbol 
taldearen babesle berria da 2026-2027 
denboraldian, hain zuzen ere, bigarren 
taldeak kamisetaren aurrealdean era-
mango du babesletza. Derion egoitza iza-
nik, Txorierriko etorbidea 9an, Arteaga 
eraikinean, herriko futbol taldea haus-
potu nahi izan dute, Larrabetzuko Urita-
rrako harrobiarekin egiten duten bezala. 
“Oso garrantzitsutzat” jotzen dute in-
guruko elkarteekin lankidetza eta harre-
manak sustatzea: “Gure marka zabaltze-
ko beste modu bat da, azkenean Bizkaia 
osotik jokatzen du CD Deriok eta dena 
da lagungarria, batez ere herrikoa izate-
rakoan”. Futbol klubetik ere “oso eskertu-
ta” agertu dira jarritako konfiantzagatik.

Gertuan bulegoak ordutegia egokitu du 
“herritarren arreta beharretara egokitzeko”

Deriok beste urrats bat egingo du 
2027an mugikortasun jasangarriko 
alternatiben garapenean. BizkaiBizi 
Bizkaiko Foru Aldundiaren bizikleta 
elektrikoen zerbitzu publikoaren es-
kutik, herriak bi puntu eta 20 bizikle-
ta elektriko izango ditu: Aldekonen 
eta tren geltokiaren ondoan. Bizkai-
Biziren etorrera Derioko bidegorrien 
sarea zabaltzeko, konektatzeko eta 
horri jarraipena emateko azken ur-
teetan egindako lanari gehitu behar 
zaio. Derio Ciclable 2023+ estrate-
giaren barruan, Herriko Plazaren eta 
Landa Kalearen arteko ibilbide berria 
izan da azken aldiko “lan garrantzi- 
tsuenetako bat”. Horri esker, Eusko-
trenen geltokia eta Bizipark bizikleta 
sarearekin lotu ahal izan dute. Era 
berean, aurreikusten dute aldundia-
ren sarea zabaltzen jarraitzea Txo-
rierriko etorbidea eta Maurikobaso 
aldera, eta ingurumenaren aldetik 
eremuaren bizikletentzako egoki- 
tzapena osatzea. Eremu horretan, 
oinezkoentzako eta txirrindularien- 
tzako joan-etorriak lehenesten dute. 
"Helburua da gero eta konektatuago 
dagoen sare baterantz aurrera egitea, 
eguneroko joan-etorriak bizikletaz 
egiteko eta garraio publikoarekin 
konbinatzeko". BizkaiBizirekin, bi-
degorriekin, Biziparkekin eta zirku-
lazioa lasaitzeko neurriekin, Deriok 
ibilgailu pribatuaren alternatibak 
gehitzen jarraitzen du, gutxiago ku- 
tsatzen duten joan-etorriak eta prota-
gonismo handiagoa duten hiri-espa-
zioak errazteko", azaldu dute.

Deriok bi 
BizkaiBizi puntu 
eta 20 bizikleta 

izango ditu 2027an

LAB, ELA, ESK, Steilas, Etxalde, Hiru, 
Euskal Herriko Etxebizitza Sindikatuen 
Sarea eta Etxebizitza Sindikatu Sozialis-
tak azaroaren 11rako greba orokorra dei-
tu dute. Azpimarratu dute greba oroko-
rrean “Euskal Herriko markoa babestu 
eta defendatu” nahi dutela. Bilbon, aza-
roaren 11n, 12:30ean hasiko da manifes-
tazioa Arriagan. Arratsaldean ere mobili-
zazioak egingo dituzte hiriburuetan eta 
zenbait herritan.

Sindikatu deitzaileek nabarmendu 
dute “etxebizitza eskubide bermatua izan 
dadila eta espekulazioarekin amaitu be-
harra dagoela”. Lan Harremanetarako 
eta Babes Sozialerako Euskal Esparruan 
“sakontzeko unea” dela uste dute. “Etxe-
bizitza langileria pobretzeko eta berau 
zeharkatzen duten arrakala matxista eta 
arrazistak sakontzeko arrazoi nagusie-
tako bat bihurtu da. Zentzu horretan, 
etxebizitzak bermatutako eskubidea izan 
beharko luke, publikoa, osasungintza eta 
hezkuntza diren neurri berean”. 

Kalitatezko etxebizitza bermatze 
aldera, hiru aldarrikapen nagusi de-
fendatzen dituzte: “Batetik, espekula- 
tzaileen espropiazioa, bestetik, jardun 
espekulatiboaren debekua eta, azkenik, 
etxebizitzen eta bitartekoen antolaketa 
justua, langileriaren beharren arabera 
antolatua”. Bestela, “espekulazioak eta 

errentismoak bere horretan” jarraituko 
dutela diote.

PSOEk gidaturiko gobernua zuzenean 
kritikatu dute, “azken 8 urteetan ez baitu 
inolako neurririk hartu egoera egituraz 
aldatzeko”. Hala ere, maila guztietako 
ardurak seinalatu dituzte, bereziki Eus-
ko Jaurlaritzarena eta Nafarroako Go-
bernuarena. “Etxebizitzaren esparruan 
eskumen zabalak izan arren, negozioa 
indartzen duten politikak babesteko era-
bili dituzte. Alderdi guztietako udalen 
ardura ere seinalatu dugu, alternatibarik 
gabeko etxegabetzeak egin baitira horie-
tako batzuetan”.

“Azaroaren 11rako greba orokorra dei-
tu dugun sindikatuok ez dugu onartuko 
alderdiek etxebizitzaren auzia euren in-
teresetarako erabil dezatela, konponbi-
de errealik planteatu gabe”. Era berean, 
etxebizitzaren bidez ez ezik, soldaten de-
baluazioaren bidez langileriak bizi duen 
pobretzea salatu dute deitzaileek, eta aza-
roaren 11ko greba orokorraren aldarri-
kapen nagusietako bat soldatak duintzea 
izango dela gogorarazi dute.

Ez dira oraindik 8 hilabete bete 1.500 
euroko gutxieneko soldata propioaren 
aldeko greba orokorra egin zutela. “Ho-
rregatik, kaleak hartu eta erroko eral-
daketak bultzatzeko unea dela defendatu 
dugu bertaratutako sindikatuok”.

'Etxebizitza eskubidea bermatzeko, 
espekulazioari ez!'  lelopean osatuko dute 

greba orokorra azaroaren 11n

Lanak entregatzeko azken eguna 
azaroaren 20a da, herrietako liburu-
tegietan edo Mankomunitatean. Bost 
kategoria banatu dituzte, adinaren 
arabera: A kategoria 7 urtera arte, B 
kategoria 8 eta 9 urtekoak, C katego-
ria 10 eta 11 urtekoak, D kategoria 12 
urtetik 15 urtera artekoak eta E kate-
goria 16 urtetik gorakoak. Lanak eus-
karaz izan behar dira eta gaia librea 
da. Lanen ebaluaketan, besteak beste, 
irudimena, kreatibitatea eta presenta-
zioa hartuko dituzte kontuan. Lanak 
ez dira lau orrialde baino luzeagoak 
izango eta parte-hartzaile bakoitzak 
ezingo du lan bat baino gehiago aur-
keztu. Lanak gutunazal handi batean 
aurkeztu behar dira eta kanpoko al-
dean kategoria eta bakoitzari dago-
kion udalerria baino ez dira idatziko. 
Gutunazal barruan ipuina eta beste 
gutunazal txikiago bat sartuko dira. 
Gutunazal txikiaren barruan izendei-
turak, helbidea, adina eta telefonoa 
jarri behar dira. Kategoria bakoitzean 
sari bat banatuko dute eta kategoriako 
eta herriko bi akzesit emango dira. 
Akzesitak, Loiu, Sondika, Derio, Za-
mudio, Lezama eta Larrabetzuko sari 
gabeko bi ipuin onenei emango diete.

Sondikako Udalak 2026an gimna-
sioa erabiltzeagatik ordaindutako kos-
tuaren %50eko dirulaguntza emango 
die herrian erroldatutako 16 eta 25 
urte bitarteko gazte langabeei, “baldin 
eta udal kiroldegiko urteko abona-
tuak badira”. Deialdiak 15.000 euroko 
aurrekontua dauka, eta gazteen ar-
tean kirola sustatzea du helburu. La-
guntzak eskatzeko informazioa laster 
emango du udalak ezagutzera, ohiko 
komunikazio bideetatik. 

Txorierriko 29. 
ipuin lehiaketa, 

martxan

15.000 euroko 
aurrekontua, 
gazteentzako 
gimnasioko 

laguntzetarako

2026ko azaroa
27310



11273
2026ko azaroa



ZOZKETAK
Aikorren komunitatearen parte izateak saria du. Hilero hainbat sarrera eta opari zozkatuko 
ditugu gure irakurleen artean. Argibide gehiago: aikor.eus/zozketak

Hontza Museorako 
sarrerak
Hilero Hontza Museorako 
sarrera bikoitza! 

Zozketan izena emateko 
azken eguna: Azaroak 15

JumpYarderako 
sarrerak
Hilero hilero JumpYarderako 
sarrera bikoitza! 

Zozketan izena emateko 
azken eguna: Azaroak 15

Eguneko menua bi pertsonarentzat
BASERRI ANTZOKIAN
Hilero bi lagunentzako menua zozkatuko dugu zuzenean gure 
aikorlagunen artean. Ez da beharrezkoa izena ematea.

ERRIGORAren saski gorria
Aikorlagunen artean zozkatuko da. Ez da beharrezkoa izena ematea.

ERRIGORAren saski berdea
Zozketan izena emateko azken eguna: Azaroak 15

AURREKO HILABETEKO IRABAZLEAK:

Ura bere bidean:
Asun Gaztelu Onaindia

Arriagaren aterkia:
Ane Seijas Urizarbarrena

JumpYarderako sarrerak:
Alaitz Artetxe Ornes

Hontza museorako sarrerak: 
Ane Leniz Ereño

2026ko azaroa

Eguneko lehen kafearen garrantzia

Gauza gutxi daude goizeko lehen 
kafea baino garrantzitsuagoak 
direnak. Egunari aurre egiteko 

modua baldintzatu dezake eta guzti. Hori 
ondo baino hobeto daki Rosenberg da 
Silva Rochak, La Modernako jabeak. Ho-
rregatik, “tentuz eta mimoz” egiten ditu 
lehen orduko kafeak. Hori gutxi ez, eta 
bezeroei beraien iritzia eskatzen die eta 
guzti. Dena, zerbitzua “ahalik eta onena” 
izateko. Hain zuzen ere, “hurbileko tratua 
eta ezagutza” dira La Modernako ezauga-
rri nagusiak. “Egunerokotasuneko beze-
roekin batez ere, dagoeneko atetik sartzen 
direnerako prest izaten dute beraien kafea, 
beraien gustura, beti nahi izaten duten 
bezala”, azaldu du. Azkenean, askotan, 
ez da izaten denbora askorik, ezta kafeaz 
gozatzeko ere. “Toki ezin hobea da lane-

ra joan aurretik edota seme-alabak esko-
lan edo autobusean utzi ostean gosari on 
batez gozatzeko”. Azkenean, La Moderna 
gosaria hartzeko baino askoz gehiago da: 
topagune bat da. 20 urte baino gehiago 
daramatza jabeak herrian, baina betida-
nik izan du begiz jota La Moderna, behin-
goz hartu ahal izan zuen arte, duela hiru 
urte. “Tokia ezin hobea da, herriko puntu 
estrategiko batean dago kokatuta, beraz, 
zukua atera behar zitzaion”. Baita lortu 
ere. Askotariko gosariak prestatzen ditu, 
pintxo hotz zein beroak, gozogintzako… 
Hori gutxi ez, eta ogia edota egunkariak 
ere baditu. Hurbiltasunetik egiten du lan 
bere produktuekin ere, tartak edota opilak 
Larrabetzuko Sarrikolatik ekartzen ditu. 
Rosenberg da Silva Rochak eskerrak eman 
nahi izan dizkie bere bezero eta lagunei.

“Bezeroak ahalik eta ondoen zaintzen saiatzen naiz, maitasunez eta errespetuz, etxean bezala 
sentitu daitezen”. Horrela laburtzen da La Moderna kafetegia-okindegia. 2023tik, Rosenberg 
da Silva Rocharen eskuetan dago, Lezamako Aretxalde kaleko 64. zenbakian. Martitzenetik do-
mekara dago zabalik 06:30etik 15:00etara, astelehenetan bakarrik ixten dute. Harremanetan 
jartzeko 946 09 50 91 telefonoa dute eskuragarri.

LA MODERNA KAFETEGIA - OKINDEGIA

Iparra galdu barik
Derioko Ipar Alde abesbatzak 50 urte betetzen ditu aurten. Gaur egun ez daude abeslari 
kopuru aldetik beraien kopuru onenean, baina “ilusioa eta gogoak” mantentzen dituzte. 
Azarotik aurrera ekimen bereziak antolatu dituzte urteurrenerako.

Urteurrenak, berez, ospakizun 
urteak izaten dira: ekintza 
bereziak, bazkariak, elkargu-

neak… Askotarikoak egiten dira. Ge-
hienetan, gainera, ‘beste 50 urteren bila’ 
eta horrelakoak esaten dira. Urteurren 
gosea ere badagoelako, gero eta gehiago, 
hobeto, zerbait handiagoa eta bereziagoa 
antolatzeko.

Baina, batzuetan, ‘beste 50 urteren 
bila’ esaldia ez da egingarria, edo zai-
la dirudi behintzat. Hori da Derioko 
Ipar Alde abesbatzaren kasua. 50 urte 
betetzen dituzte aurten, eta hauek ere 
egitarau berezia antolatu dute azaro-
tik aurrera. Etorkizuna, ordea, “iluna” 
ikusten dute. Ahots grabeen gizonezko 
abesbatza izanik, bataz besteko adina 
oso altua dute, eta “errelebo falta han-
dia” nabaritzen dute.

Javier Zubieta Etxebarriak duela 50 
urteko ilusioarekin geratzen da. 1976an 
sortu zen abesbatza, Derioko Indosa-Ma-
gefesa  enpresan. Gogoratu du garai ho-

rietan askotariko jarduerak antolatzen 
zituela enpresak, eta tartean, abesteko 
taldetxo bat sortu zuten. “Musika gus-
tuko genuen batzuk abesteko elkartzen 
ginen, batez ere, enpresak antolatutako 
ekintzetan parte hartzen genuen”. 

1981an zabaldu zuten taldetxo hori 
Derioko herrira. Orduan, elizako abes-
batzarekin eta Lagun Onak txokoarekin 
elkartu ziren. Hurrengo urtean Santa 
Ageda abesteko talde bat sortu zuten. 
“Esan dezakegu hor hasi zela gaur egun-
go ezagutzen dugun Ipar Alde abesbatza, 
bertan hasi ginen entsaiatzen”. Pauso bat 

gehiago eman zuten, eta Bizkaiko Abes-
batzen Elkartera batu ziren ofizialtasun 
horren bila. Garai horietan 50 lagun in-
guru elkartzen ziren abesteko. Gaur egun 
elkartzen diren 15-20 kideetatik urrun. 
“Gure ametsa da orduko kopuruetara 
itzultzea”. 

Hasiera horietako “berritasuna eta 
gogoak” gogoratzen ditu Zubietak. Eta, 
zelan ez, bidaiak. Asko eta askotarikoak. 
Pentsa, 1987rako Europatik barrena bi-
daiatu zuten: Venezian (Italia) abestu 
zuten, Vienako udaletxean (Austria), 
baita Nazio Batuen Erakundeko egoi-
tzan ere. “Guretzako izugarria zen, Derio 
bezalako herri txiki bateko abesbatzak 
horrelako lekuetan abestea, ez genuen 
gure ametsik onenetan ere amesten. Gu-
retzako Europa konkistatzea bezala zen. 
Ez dago Derioko izena zabaltzea baino 
harrotasun handiagorik”.

Zer aldatu da ordutik? “Gero eta gu-
txiago garela, jendea hiltzen da, bizitza 
da”. Oro har, Ipar Alde bezalako beste 

IPAR ALDE ABESBATZA
aner mentxaka alvarezmikel reina barros

“Ez dago Derioko 
izena zabaltzea 
baino harrotasun 
handiagorik”

2026ko azaroa

abesbatza batzuei gertatzen zaie berdina: 
atzetik ez datoz ordezkatuko dituztenik. 
“Beste askori pasatzeak ez du aringarria-
go egiten, errealitatea da”. Zubietak dio 
abesteko elkartzen direla, inork ez duela 
musika ikasi, abesten ikasten dutela ge-
hiago, ekinez egiten dute. “Gizartean de-
nok abesten dugu, hobeto edo txarrago, 
oro har, gehienek ez dakite, baina lagu-
nekin beti ausartzen gara”. Abestiak ere 
betikoak dira diote: euskaraz, gaztelaniaz 
edota nazioartekoak. “Gutxiago gara, bai-
na ilusioa bera da”.

KOLORE ILUNA
Juan Miguel Atxutegi Gerrikaetxeba-
rriak ez du beste alde batera begiratzen, 
aurre egiten dio gaur egungo errealita-
teari eta etorriko den etorkizun hurbi-
lari. 15 lagun inguru elkartzen dira eta 
astean bizpahiru entsegu egiten dituz-
te. “Hau da, konpromiso bat eskatzen 
duen zerbait da”, dio. 

Horrenbestez, aitortzen du etorkizu-
na ez dela “hain alaia eta pozgarria”, 
“iluna” baizik. Hala ere, aurrera jarrai- 
tzeko gogoak mantentzen dituzte. Alde 
horretatik, adinak berdin dio, “eta ahal 
dugun bitartean abestera etortzen ja-

rraituko dugu”. Atxutegik berak 81 urte 
beteko ditu laster, eta ez du ukatzen 
“errelebo falta nabaria” dagoela. “Abes-
teko eta ondo pasatzeko elkartzen gara, 
bakoitzak bere pentsaerak, izateko mo-
duak eta adinak ditu, baina kantuek 
elkartzen gaituzte”.

'Agian abesti modernoagoak kanta-
tuko bazenituzte…' Askotan entzundako 
beste esaldietako bat. “Baina ez da gure 
estiloa, konpromiso argia daukagu aspal-
diko abestiak mantentzearekin, gureak 
ere ondarea dira, batez ere bertokoak, 
euskaldunak”. Eta hori ez dituztela ateak 
ixten, askotako kantak abesten dituzte, 
ingelesez edota alemanieraz eta guzti. 
“Agian ez dira hain erakargarriak, baina 
gure historia dira”.

Eta hori bestelako espazioak konkistatu 
nahi izaten dituztela. Hau da, abesbatzen 
ohiko espazioetatik apur bat atera, eta 
kaleak hartu. Eguenetan, Derioko goial-
deko auzoetako pintxo-potean egiten hasi 
diren bezala. Urrian hasi ziren kantu kora-
la kalera ateratzen eta orain arteko harre-
rarekin “oso pozik” daude. Lehen beheko 
tabernetatik ibiltzen ziren, eta orain goial-
dera jo dute Derioko Udalaren eskutik. 

50. urteurrenari begira “ilusioa” man-
tentzen dute. Hain zuzen ere, Ipar Alde 
abesbatzak ere egitarau berezia antolatu 
duelako. Ezin ziren gutxiago izan. Aza-
roaren 21ean, 19:00etan, meza egingo 
dute San Isidro elizan, eta gero koralis-
ten, koralista ohien eta jarraitzaileen 
omenezko kontzertua osatuko dute. 
Hileko bigarren hamabostaldian, ordea, 
abesbatzaren erakusketa jarriko dute 
erakusgarri Kultur Birikaren atarian. 
Bertan argazki historikoak, kartelak, 
plalak edota garaikurrak ikusteko auke-
ra egongo da. Abenduaren 24an, ohi 
bezala, Olentzerorekin batera aterako 
dira herriko kaleetatik. Inguruko sei 
abesbatzekin batera, abenduaren 26an, 
19:00etan, gabon kantetako 40. emanal-
dia egingo dute, San Isidro elizan.•

Abesbatza Malagan abesten 2000 urtean eta Santa Ageda ospatzen Aldekonen, 2012an 

“Etorkizuna ez 
da hain alaia eta 
pozgarria, iluna 
baizik, errelebo 
falta nabaria da”

TXORIERRIKO ZERBITZUEN MANKOMUNITATEA

Etxeak, baserriak eta etxaldeak

Euskaltzaindiaren Hiztegira joten 
badogu, baserri berbak adiera 
nagusi hau daukala irakurriko 

dogu: 'landan bakarturik dagoen etxea, 
nekazaritzako edo abeltzaintzako lurrak 
dituena'. Baina beste adiera bi be daukaz: 
uritik bereiztuta dagoan auzoa, batetik; 
eta, bestetik, landa eremua (uriguneari 
kontrajartzen jakona). Hor kokatzen dira 
Baserri izeneko auzoak; Berangon, Ge-
txon eta Leioan behintzat badagoz.

Badirudi, beraz, berba horrek aldake-
tea eta espezializaninoa euki dauala 
esangurari  jagokonez: baso+herri(a) 
'basoko herria' izatetik etxaldea izatera, 
eta, azkenik, landa eremuko etxe mota 
ezaguna izendatzeraino.

Aspaldiko dokumentuetan ondo be-
reizten dira gaztelaniazko berba bi: ca-
serío eta casería. Lehenengoak, landa 
eremuko etxeak izentetan dauz; biga-
rrenak, barriz, etxeaz ganera inguruko 
lurrak be hartzen dauz.

Txorierrin sarritan entzun geinke ba-
serri berbea, bertan asko daukaguz eta. 
Baserri Antzokia be badago. Dana dala, 
izen bat baino gehiago emoten deutsa- 
guz landa eremuko etxeei: aldea-etxea 
(Sondika, Derio), aldea (Zamudio), ba-
serri-etxea (Derio), etxaguntza (Larrabe- 
tzu), labrantzea (Zamudio)...

Edozelan be, gaur egun baserria eta 
aldea-etxea berbak dira nagusi. Baserria 
eta inguruko lurrak izentetako (erderaz 

casería), barriz, etxaldea berba dotorea 
darabilgu. Azken esaldi horreek ez dira 
zuzen-zuzenak, izan be, ahoz, aldetzea 
(Sondika) etzealdea (Zamudio), etzaldia 
(Sondika) esaten dira. Etze(a). Eta ez da 
akatsa, ahoz ederto dago esanda. Euske-
ra zaharrean *etse(a) esaten jakon, men-
debaldean etze(a) izatera pasatu zan eta 
beste euskalki batzuetan etxe(a). Gaur 
egun euskera batuan halantxe da: etxea.

Azken baten, baserriak beste ezer baino 
lehenago etxeak dira. Horren erakusgarri 
doguz oraintsu argitaratutako Derioko 
baserriak liburuan agertzen diran ho-
neek: Etxebarria (ahoz Etzebarri), Etxe-
zarra (ahoz Etzesarre), Bekoetxea (ahoz 
Bekotze), Goikoetxea (ahoz Goikotze).

TXORIERRIKO BERBAK

Ohituratik prebentziora

Udazkena heldu da. Egunak la-
burtu egin dira, euria eta ho- 
tza bueltan dira eta, pixkanaka, 

ordu gehiago pasatzen hasiko gara etxe 
barruan. Berogailua piztu, afaria prestatu, 
sofan jesarri, etxeko lanak egin, armairua 
txukundu, leihoak garbitu… Etxea gure 

eguneroko bizitzaren erdigune bihurtzen 
da berriro. Eta etxean gaudenean, seguru 
gaude, ezta? Bada, agian ez beti.

Etxea leku ezaguna da, eta horregatik, 
hain zuzen ere, arrisku asko oharkabean 
pasatzen zaizkigu. Badakigu non dagoen 
eskailera, badakigu zein aulkik egiten 
duen dantzan, badakigu sukaldeko en-
txufea gehiegi kargatzen dugula… baina 
ohitu egin gara. Eta ohiturak, batzuetan, 
arriskuak ikustea eragozten digu.

Etxeko istripuak ez dira beti egoera 
ikusgarri edo arriskutsuen ondorio. Ho-
rretarako, 5 minutu hartuko ditugu eta 
etxea beste begi batzuekin ikusiko dugu.

Jarri erlojua martxan eta egin buelta 
bat etxetik. Oraingoan, ez begiratu zer 
dagoen zikin edo desordenatuta.

1. Begiratu gora
Ba al dago objektu astun edo ezegonkorrik 
leku altuetan? Gauzak hartzeko aulkietara 
igotzen bazara, jarri maiz erabiltzen di-
tuzunak erraz eta seguru iristeko moduan.

2. Begiratu behera
Alfonbrak mugitzen dira? Ertzak altxa-
tuta daude? Kableek edo bestelako ob-
jektuek pasabideak oztopatzen dituzte? 
Mantendu pasabideak libre.

3. Begiratu entxufe eta kableei
Ez gainkargatu entxufeak, ez erabili hon-
datutako kablerik eta mantendu elek- 
trizitatea uretatik urrun. Gailu batek 
oraindik funtzionatzeak ez du esan nahi 
segurua denik.

4. Begiratu sukaldeari
Mantendu material sukoiak sukaldetik 
urrun, jarri lapikoen heldulekuak modu 
seguruan eta ez utzi olioa sutan arreta 
galduz gero.

5. Begiratu zeure buruari
Ez ibili presaka, ez altxatu gehiegizko pi-
surik eta zaindu jarrera. Nekatuta bazau-
de, hartu atseden eta aukeratu egiteko 
modu seguruago bat. Prebentzioa ez da 
soilik erorketak, kolpeak edo erredurak 
saihestea. Gure gorputza zaintzea ere 
bada. Indarra behar bezala erabiltzea. 
Jarrera egokia hartzea. Atseden hartzea. 
Eta, beharrezkoa ez bada, ez behartzea.

Azken batean, prebentzioa ez da etxea 
arriskuz betetako lekutzat hartzea. Egu-
neroko gauza txikiei arreta pixka bat ge-
hiago jartzea baizik. Izan ere, askotan, 
istripuak saihesteko ez dugu aldaketa 
handirik behar. Ohitura txiki bat aldatzea 
nahikoa izan daiteke.



Jokatzeak jokoa izateari uzten dionean

Txorierri, aniztasunari harrera egiten

Jokoa gure gizartean betidanik 
egon da presente. Loteriak, kar-
ta-jokoak, kirol-apustuak… asko-

tan aisialdiarekin, ospakizunekin edo 
lagunartearekin lotutako ohiturak dira, 
eta horregatik, erraz normaliza daitezke. 
Baina ohitura bat ezaguna izan arren 
eta belaunaldiz belaunaldi transmititu 
arren, horrek ez du esan nahi arriskurik 
gabekoa denik.

Gazteen kasuan, gainera, aldatu 
egin da jokoaren eta kirol-apustuen 
ingurunea. Gaur egun, mugikor baten 
bidez, edozein unetan eta ia edozein 
lekutatik sar daiteke jokoaren mundu-
ra. Modu pribatuan ere egin daiteke, 
bakarrik eta inork ikusi gabe. Horrek 
zaildu egiten du jokabide jakin batzuk 
detektatzea eta, aldi berean, jokoaren 
eta entretenimendu digitalaren arteko 

muga lausotu dezake.
Horregatik, familientzat garrantzi- 

tsua da pantaila-denboratik harago be-
giratzea. Badira erne egoteko seinale 
batzuk: mugikorra gehiago eta ezku-
tuan erabiltzea, azalpenik gabeko diru 
sarrera-irteerak, kirol-apustuekiko gero 
eta interes handiagoa, galdutako dirua 
berreskuratzeko beharra, aldarte-al-
daketak edo eguneroko beste jarduera 
batzuk alde batera uztea.

Seinale horietako batek, bere kabuz, 
ez du esan nahi joko-arazo bat dagoe-
nik. Baina aldaketa horiek behatzea eta 
haiei buruz hitz egitea prebentzioaren 
parte da. Prebentzioa ez da soilik ara-
zoa agertzen denean esku hartzea; nor-
malizatuta dagoena zalantzan jartzea 
eta elkarrizketarako espazioak sortzea 
ere bada.

TXORIERRIN ERE 
ZERBAIT MUGITZEN ARI DA
Urriaren 29an Joko eta Apusturik Ga-
beko Eguna ospatzen da. Egun horren 
inguruan, jokoaren eta kirol-apustuen 
arriskuen inguruko hausnarketa eta sen- 
tsibilizazioa sustatu nahi ditugu, bereziki 
gazteen eta haien familien artean.

Eta gai horri buruz zerbait mugituko 
da laster Txorierrin. Mankomunitatetik, 
prebentzioa kalera ateratzeko eta gaztee-
kin zein familiekin modu dinamikoan 
hausnartzeko ekimen bat prestatzen ari 
gara. Ez dugu oraindik dena kontatuko… 
baina adi egotea merezi du.

Azken batean, jokatzeak jokoa izateari 
uzten dionean, arreta jartzeko garaia da. 
Eta prebentzioa, askotan, lehen seinalea 
ikusten denean horri buruz hitz egiten 
jakitetik hasten da.

Irailaren 29an eta 30ean, Txorierri-
ko Mankomunitateko ordezkari 
politikoek tokiko harrera-politikei 

buruzko prestakuntza jaso zuten. Pres-
takuntza hori Txorierriko Mankomuni-
tateak atzerrian jatorria duten pertsonen 
harrera eta integrazioa lantzeko egiten 
ari den lanaren barruan kokatzen da.

Bi saioetan, harreraren kontzeptua eta 
herritarren integrazio-prozesuetan duen 
garrantzia landu ziren. Era berean, tokiko 
erakundeek arlo honetan duten eskumena 
eta erantzukizuna aztertu ziren, eta gure in-
gurunean harrera-politikak garatzeko dau-
den aukeren eta tresnen berri eman zen.

Prestakuntzan, besteak beste, hainbat 

arlotan oinarritutako harrera-ikuspegiak 
jorratu ziren: eskubideetan, kulturarte-
kotasunean, komunitatean, genero-ikus-
pegian eta hizkuntza-dimentsioan. Toki-
ko erakundeek erabil ditzaketen tresnak 
ere aztertu ziren: diagnostikoak, planak, 
protokoloak, zerbitzuak eta bestelako 
programa osagarriak. Gure inguruko 
esperientziak eta erreferentziazko espa-
rruak ere ezaguturazi ziren, Txorierriko 
errealitatera egokitutako harrera-politi-
kak bultzatzeko.

Prestakuntza Txorierriko Mankomuni-
tateko protokolo baten markoaren baitan 
egin da, Jatorria Atzerrian duten Pertso-
nen Harrerarako Protokoloan hain zuzen 

ere. Protokolo horren bidez, Txorierriko 
udalerrien arteko koordinazioa indartu 
eta atzerrian jatorria duten pertsonen 
lehen harrera eta gizarteratze-prozesuak 
hobetzeko oinarriak ezarri nahi dira.

Lan honen helburua, beraz, ez da soilik 
erakundeen barruan jardutea. Herritarrei 
ere informazioa eta baliabideak eskaintzea 
da erronka, pertsona guztiek Txorierrin 
dauden zerbitzuak eta baliabideak ezagutu 
eta horietara iristeko aukera izan dezaten.

Ildo horretan, Txorierriko baliabide eta 
zerbitzuen gida bat prestatzen ari gara, 
bereziki jatorria atzerrian duten eta gure 
eskualdera iristen diren pertsonentzat. Gi-
dak hainbat arlotako informazioa jasoko 
du, hala nola gizarte-zerbitzuak, osasuna, 
hezkuntza, enplegua, etxebizitza, admi-
nistrazio-izapideak edo hizkuntza ikas-
teko baliabideak. Informazioa ahalik eta 
pertsona gehienengana iristeko, gida zazpi 
hizkuntzatan argitaratuko da.

Prestakuntza eta gida berri hauen bi-
dez, Txorierrin harrera egokia, informa-
zioa eskuratzeko aukera eta bizikidetza 
sustatzen jarraitu nahi dugu, aniztasuna 
gure eskualdearen parte dela ulertuta, eta 
pertsona guztiek Txorierrin beren lekua 
izan dezaten bultzatuz.

TXORIERRIKO ZERBITZUEN MANKOMUNITATEA



“Mugikorrik gabekoak gero eta gehiago 
izatea, arraroak ez izatea bilakatu arte”

Altxa Burua, 2019an, Tolosako guraso batzuek sortutako taldea da. Zabalduz joan ziren taldeak 
beste zonalde batzuetan, baita Txorierrin ere. Bailarako Altxa Burua taldearen abiapuntua 
Larrabetzun dago, duela hiru urte. Beste kontu asko bezala, eskolako patioan hasi zen gaia. 
Kezka bat zuten: umeen pantailen erabilera. Eta helburu nagusi bat: smartphone-ak ematea 
ahalik eta gehien atzeratzea. Hasieratik nabaritu zuten “indarrak batzeko beharra”, hau da, 
beste herrietako beste familiekin bailarako talde bat osatzea. 

Azkenean, Txorierriko ume ge-
hienak Derioko institutuan 
amaitzen dute. Bertan, egoerak 

“leher egiten” duela diote, baina arazoa 
“aurretik” dator. LH6tik DBH1erako 
jauzian kokatzen dute “momentu kriti-
koa”, hor erabakitzen baitute guraso as-
kok mugikorrak ematea. Gaur egun, ikas-
tetxeak ez direlako ezta arnasguneak ere. 
Bizkai, Araba eta Gipuzkoako 2022-2024 
Digitalizazio Planaren barruan 160.000 
ordenagailu eta panel interaktibo sartu 
dituzten hezkuntza sisteman. Baina iker-

ketek erakusten dute euskarri analogi-
koek “ulermen sakonagoa, kontzentrazio 
hobea eta oroimenaren atxikipen handia-
goa” bultza- tzen dutela. Horrela ulertzen 
dira PISA azterketetan emandako emai-
tza baxuak azken urteetan.

LH 3. mailako ikasleen %19k eta 6. 
mailakoen %51k smartphone propioa 
daukate; DBHra iristean, berriz, ikasleen 
%92k dauka mugikor propioa. Eusko 
Jaurlaritzaren datuen arabera, eskola-ja-
zarpen kasu guztien artetik ziberjazarpe-
na zirenak %19,83 izatetik %32,48ra igaro 

dira. Hori gutxi ez, eta bere klaseko era-
bilpenagatik, 400.000 ikasle eta irakasle-
ren datuak Google enpresaren eskuetan 
daude.

SARETZEA
Kontzientzia piztea izan da orain arte 
Altxa Buruaren helburu nagusietako 
bat. Horretarako, askotariko hitzaldiak 
antolatu dituzte Telmo Lazkano edota 
Gregorio Montero bezalako adituekin. 
Hain zuzen ere, 2025ean, Txorierriko 
Mankomunitateak Zamudion antolatu-

ALTXA BURUA TXORIERRI

aner mentxaka alvarezmikel reina barros

tako saio baten kokatzen dute benetako 
abiapuntua. 

Sarea. Hori da kontzeptu erabilinietako 
bat. Sarea eskolekin, guraso elkarteekin, 
mankomunitatearekin, udalekin eta ze-
lan ez, beste gurasoekin. “Itunak bilatzen 
ditugu ahalik gehien atzeratzeko mugi-
korrak ematea, horregatik datak adosten 
saiatzen gara, taldeko indarra erabili”. Ko-
lektiboaren indarra aldarrikatzen dutelako 
behin eta berriz. “Mugikorrik ez izateaga-
tik, arraroa izatearen beldurra gainditzeko 
modua da arraro horiek gero eta gehiago 
izatea, arraroak ez izatea bilakatu arte”.

Diotenez, idealena izango litzateke 16 
urtera arte atzeratzea gazteek smartpho-
ne-a izatea. Baina “presio soziala izuga-
rria” dela diote aldi berean, “alde batera 
geratzeko beldurra hor dagoelako”. Gaur 
egun, nerabeen herenak baino gehiagok 

egunean 5 ordu baino gehiago igarotzen 
ditu mugikorrean, eta ikasleen % 46k gu-
txienez 4 ordu ematen ditu pantaila baten 
aurrean eskolan. Berez, Pediatria Elkar-
tearen arabera, pantaila denboraren ge-
hienezko muga gomendatuak (eskola eta 
etxeko denbora guztia batuaz) Bigarren 
Hezkuntzan 2 ordu baino gutxiago dira.

Gailu horiek “adikzioak sortzeko” era-

tuak direla gogoratu dute, eta horrega-
tik gurasoak ere “eredu” izan behar dira 
bere erabilpenean. “Zentzuzko erabilera” 
bilatzen dute. Txorierriko Altxa Burua 
taldea “txikia” dela diote eta horregatik 
“besoak zabalik” dituzte beste edozeini 
taldera ongi etorria egiteko. Hilean behin 
inguru elkartzen dira guztiak. 

Pantailen erabileraren inguruko arazoa 
oso zabala da, ertz asko ditu: hezkuntza, 
osasuna, sare sozialak.... Hain zuzen ere, 
ertz horietako batzuekin hitz egin nahi 
izan du Aikor aldizkariak. Aihen Cur-
pion Lecue bigarren hezkuntzako irakas-
lea da, Mirene Beriain Rodriguez lehen 
mailako arretan pedriatra, Patricia Ba-
rron San Blas EHUko irakaslea eta iker- 
tzailea gizarte zientzietan, eta zelan ez, 
protagonistekin beraiek, gazteak: Karle 
Marugai Aiartza, 12 urtekoa ikaslea.

Nerabeen herenak 
baino gehiagok 
egunean 5 ordu baino 
gehiago igarotzen 
ditu mugikorreananer mentxaka alvarez

Altxa Burua sarearen hainbat egitasmo.

Pediatra zarenetik, zer eragin 
ikusten duzu pantailen erabile-

raz umeengan?
Pantailak duela asko daude gurekin, baina 
pantailen diseinua eta erabilera asko alda-
tu da azken urteetan. Lehen telebistaren 
aurrean zeuden denbora hartzen genuen 
kontuan, eta gaur egun beste kontu asko 
daude. Eta ez da bakarrik umeen gauza, 
baita gurasoena ere. Ikusten ari gara era-
bilera oso goiz hasten dela, askotan adi-
nerako egokiak ez diren edukiak ikusten 
dituztela, eta denbora gehiegiz gainera. 
Gurasoek, batzuetan, ez dute behar bes-
te gainbegiratzen eta ez daude jakinaren 
gainean zer nolako edukiak kontsumi- 
tzen dituzten. Mundu digitalean bizi gara, 
atzean geratu dira etxeko egongelako 
telebistako pantailak, smartphone-ak, ta-
bletak, bideo jokoak eta beste asko daude 
gure inguruan. Oso eskuragarri daude eta 
oso modu errazean jotzen dugu erabil- tze-
ra, txiki-txikitatik gainera. Beraz, gero eta 
arinago erabili, eraginak handiagoak eta 
larriagoak izango dira. Azkenenean hau-
rrak garapen prozesuan daude, oraindik 
ez dute burmuina prestatuta horrelako 
edukiak eta beraien moduetara (argiz eta 
soinuz betea) jasotzera. Hori gutxi ez, eta 
algoritmoek gure gustuetara egokituta 
edukiak prestatzen dituzte, are eta erakar-
garriago bilakatuz. Horrenbestez, umeen 
burmuinak bestelako erritmo eta estimulo 
batzuk behar dituzte.

Zuk dagoeneko ikusi dituzu eraginak?
Ez da hain erraza, kausa eta efektu hori 
zuzenean kasu batean neurtzea. Ga- 
rrantzitsua da pantailen erabileraren 
inguruko galderak egitea haur batek 
neurogarapenean arazoak dituenean, 
hizkuntzan atzerapenak dituenean edo 
harremantzeko arazoak baditu. Lehen ez 
genuen galdetzen, baina orain bai. Iker-
keta zientifiko askok erakusten digute 
pantailak erabiltzen diren bezala zuze-
nean eragina dauka garapenaren hainbat 
alorretan. Askotan kasuek bat egiten dute 
txikitatik pantailen erabilera altua duten 
umeekin. Nerabeengan ere influentzia 
handia daukate eta arazoen aurrean egon 
daitekeen arrazoietako bat izan daiteke, 
eta horren inguruan galderak egin behar 
ditugu. Hauek sare sozialak erabiltzen 

dituzte eta bertako inte-
rakzioek edota edukiek 
zuzeneko eragina dute. 
Orduan kontsultara 
etortzen direnean, kon-
tuan hartzen dugun eta 
sakontzen dugun fakto-
reetako bat da pantailen 
eta sare sozialen erabilera. 
Lanketa bat egin beharra 
dago, beste alor batzuetan 
egiten den bezala. Ez da 
ikuspuntu sinplista bat, 
jakin badakigu osasun 
mentala edota neurogara-
pena gai konplexuak dira 
eta eragile asko daudela hor, gaur egungo 
pantailen erabilera eta diseinua faktore 
erabakigarri bat jokatzen ari dira. 

Zer diote ikerketa zientifikoek?
Gero eta erabilera goiztiarragoa egin eta 
zenbat eta ordu gehiagotan erabili, eragin 
zuzenagoa duela umeen gaitasun kog-
nitiboan. Batez ere kontrolik gabe egi-
ten denean, eduki desegokietara sarrera 
errazten delako. Arretarengan, adibidez, 
eragin zuzena dauka. Gailuek zailtzen 
dute umeek arreta mantendu ahal izatea 
edota ikastea. Funtzio ejekutiboak ere ga-
ratzea oztopatzen du, eta hori, berez, lan-
du beharreko funtzioak direla, besteak 
beste gailu horiek berak modu egokian 
erabili ahal izateko. Azkenean, mugiko-
rrak anestesia bezala erabiltzen ditugu. 
Gaizki gaudenean, ebazio modura, era-
biltzen dugu, baita aspertuta gaudenean 
ere. Umeentzako, ordea, haien garapene-
rako oztopo batean bilakatzen da, haserre 
edo aspertuta daudenean pantaila jartzen 
diogu aurrean lasaitzeko. Ikasi behar 
dute beraien garai ezkorrak kudeatzen, 
ez ditugu txupete digitalarekin isildu be-
har. Momentu txar horiek bakarrik ku-
deatuko dituzte, beste batzuk gurasoekin 

edota lagunekin, baina mugikorrean ez 
dute irtenbidea aurkituko. Anestesia di-
gitala azkenean momenturako bakarrik 
da erabilgarria, umea isilduko da bai, bai-
na ez du ikasiko, eta etorkizunera begira 
egoerak txarrera joko du. 

Horretara goaz, zelan ikusten duzu 
etorkizuna?
Arazoa oso konplexua da, alor asko ditu. 
Interes asko daude atzean, besteak beste, 
ikaragarrizko indarra duten enpresa tek-
nologikoak. Egoerari aurre egitea gizarte-
ko arlo desberdinei dagokigu, elkarlana 
funtsezkoa da. Batetik, osasun arlotik, 
badaukagu lan handia kontzientziazioan 
edota familiei gomendioak helarazten. 
Bestetik, instituzioek paper oso garran- 
tzitsua dute, osasun edota hezkuntza alo-
rretan arautzeko gaitasuna dute. Azke-
nik, Altxa Burua elkarteak egiten duen 
lana ezinbestekoa da. Kontzientziazio 
alorrean, uste dut oso garrantzitsuak di-
rela. Batez ere erakusten digute familiak 
arduratuta daudela. Lanketa handi bat 
dago beraien seme-alaben osasun eta ga-
rapenaren kalte posible horren aurrean 
zerbait egiteko eta horregatik antolatzen, 
elkartzen eta borrokatzen dute. Gaur egun 
mobilizazio soziala ez da orokorrean oso 
handia. Beraz, oso garrantzitsua irudi- 
tzen zait familiak borroka honen alde bat 
egitea. Bidea zaila da, luzea eta nekeza, 
baina merezi du eta gero eta jende ge-
hiago batu, orduan eta aukera gehiago 
izango dituzte behar diren ateak jotzeko 
eta benetan erabakiak hartzen dituzten 
pertsonengana heltzeko.

Mirene Beriain Rodriguez
Pediatra lehen mailako arretan

“Mugikorrak 
anestesia bezala 
erabiltzen ditugu”

2026ko azaroa
27320



Zure ikuspegitik, zelan ikusten 
duzu umeen eta gazteen pantai-

len erabilera?
Egoera larria da. Ikasleak bataz beste egu-
nero sei orduz erabiltzen dute mugikorra, 
badaude mugikorrik ez dutenak, baita 
12 ordu erabiltzen dutenak ere. Kontuan 
izan behar dugu, pediatren gomendioa dela 
askoz jota egunero bi ordu erabiltzea. Eta 
horrek arazo asko ekartzen ditu: ez dute 
irakurtzen, kirol gutxiago egiten dute, 
txarrago jatea… Epe luzera arazo fisiko eta 
mentalak ekarriko ditu. Ikastekei dago-
kioenez, ulermen arazoak dituzte, harre-
mantzekoak edota arreta jartzekoak.

Alde horretatik, ikasgeletan ere pan-
tailak erabiltzen dituzte, ez al da kon-
tradikzio bat?
Nire kasuan, aurten erabaki dut ez dudala 
ordenagailurik erabiliko. Arazoa ez delako 
erabilera bakarrik, irakasleak poliziak 
izan behar gara, denbora guztian adi egon 
behar zara zertan dabiltzaten, batzuetan 
jolasten edo sartu behar ez diren web-
guneetan sartzen direlako. Webguneak 
blokeatzen ditugu, baina irtenbidea aur-
kitzen dute. Azkenean lan handia da, eta 
ezer gutxi ikasten dute pantailen bidez. 

Eta zure kasuan ulergarria izan daite-
ke, baina bestelako irakasgaietan?
Oinarrizko konpetentzietan banatuta dau-
de, eta horien artean dago konpetentzia digi-
tala, eta irakasgai guztietan landu beharreko 
zerbait da. DBHtik atera behar dira konpe-
tentzia digitala jakinez, eta hori irakasle guz-
tion ardura da. Hau da, denek erabili behar 
dute teknologia, baina agian beste modu ba-
tera planteatu beharko litzateke. Dena ez da 
ordenagailura bideratu behar. 

PISA emaitzek, ordea, agerian utzi 
dute digitalizazio prozesu hori.

Gaur egun ez da bakarrik 
pantailen erabilera, zertan 
dabiltzaten ere indar han-
dia dauka. Adibidez, nire 
garaian Nintendo kontso-
la erabiltzen genuen ge-
hiago, eta bertako jokoek 
epe luzerako saria ematen 
zizuten, hau da, prozesu 
bat igaro beharra zegoen, 
normalean luzea. Egungo 
jokoak oso bestelakoak 
dira, berehalakotasuna 
bilatzen dute. Hori ume-
entzako dopamina da, eta 
ezin dugu horren kontra 
ezer egin, ezin direlako adi egon ez badu-
te berehala emaitza jasotzen. Kontzentra-
zioa galtzen dute, irakurmenarekin, esate 
baterako, oso lotuta dago. Era berean, ez 
badute irakurtzen, ezin dute ulertu. Eta 
gero dator ikastea. PISA emaitzetatik ha-
ratago, aspalditik daukagu kezka irakas-
leok. Ikasle askok dependentzia dute eta 
guzti, ezin dira mugikorrik gabe bizi.

Lehen ikastetxeak izaten ziren pantaila-
rik gabeko espazioak, orain ezta hori ere. 
Lehengora itzultzen gara, medikuen go-
mendioa bada egunero gehienez bi or-
duz egotea pantailaren aurrean, eskolan 
bakarrik egonda gainditzen dute goiz ba-
ten. Arbel digitalean egindakoak gordetze-
ko aukera dago, eta ikasle batzuek horiek 
bidaltzen eskatzen zidaten eta nire boron-
date onarekin bidaltzen nituen. Kontura-

tu nintzen klaseetan beraiek arbelekoa ez 
kopiatzeko modua zela. Arazoa argi dago, 
baina ertz asko ditu. Azkenean helmuga 
berdina da: ikasleek, ahal badute, ez dute 
ezta ahalegina egiten ere. Hor dago ere adi-
men artifizialaren erabilpena, batzuetan ez 
du merezi etxeko lanak bidaltzea denek ho-
rren bitartez egiten dituztelako eta batzue-
tan ez dago jakiterik erabili baduten edo ez.

Orduan, posible da pantailen bidez 
ikastea?
Oso zaila da, ezetz esango nuke. Adina-
ren arabera ere bada, gero eta nagusia-
goa izan hobeto moldatzen zarelako eta 
kontzientzia ere bestelakoa da. Nerabe-
zaroan oso zaila da, gauza gehiegi dituzte 
buruan eta modurik errazena bilatzen 
dute. Pantailarik gabe hobeto egongo 
ginateke. Horrek ez du esan nahi ez du-
gunik jakin behar zelan funtzionatzen 
duten eta zertarako balio duten. Drogen 
inguruko hitzaldiak ematen dira, baina 
ez dira zuzenean erabiltzen. Eta gaur 
egun pantailak droga baten bilakatu dira. 
Lehengo metodologia klasikoa berresku-
ratu beharko genuke apur bat, hau da, 
kopiatu, azpimarratu eta horrelakoak. 

Aihen Curpion Lecue
Bigarren hezkuntzako teknologia irakaslea

“Metodologia 
klasikoa berreskuratu 
beharko genuke”

Zenbateko eragina dauka algo-
ritmoak gazteek sare sozialetan 

kontsumitzen duten edukian?
Eragina erabatekoa da, eta gero eta han-
diagoa. Ez dute bakarrik erabakitzen zer 
eduki kontsumitzen dugun, baita zeri 
jartzen diogun arreta. Esango nuke gi-
zarteko elkarrizketak bideratzen dituz-
tela modu batera edo bestera, politikoki 
zein ekonomikoki. Adibidez, gazte bat 
fitness munduan sartzen bada, horre-
lako edukiak kontsumituko ditu. Bi-
deoetan gorputz idealizatuak bakarrik 
aurkituko ditu eta erreferentzia hori 
hartuko du unibertsala izango balitz be-
zala. Hau da, algoritmoak gai zehatz bat-
zuk lantzen ditu batez ere, eta horiengan 
interesa erakutsiz gero, bertsio bakarra 
erakutsiko dizu, kasu honetan, fitness 
munduan gorputz idealizatuak bakarrik 
daudela, pluraltasuna ezabatzen dute. 
Pixkanaka anitza izan beharko litzate-
keen mundu hori norabide bakarrekoan 
bihurtzen dute, hori bakarrik jasotzen 
dugulako. Sare sozialek bere baitan plu-
raltasuna zabaldu eta denek ahotsa du-
tela erakutsi nahi izaten dute, baina al-
goritmoek ahots bakarrari ematen diote 
indarra. Eta noski, gehiago kontsumituz 
gero, indar gehiago hartzen du ahots 
bakar horrek. 

Pauso bat gehiago emanez, algorit-
moek oraindik beraien pentsamen-
dua edo nortasuna guztiz eraikia ez 
duten gazteengan eragin zuzena izan 
dezakete?
Nerabeen pentsamendu edo nortasu-
nean eragin nabaria dela esango nuke. 
Ez modu aktiboan, baina bai pasiboan. 
Gazteek pentsatu dezakete sare sozialak 
kontrolatzen dituztela, baina alderantziz- 
ko harremana da. Algoritmoek kontrola- 
tzen dute zer eduki igo edo ikusi behar 
duten. Esate baterako, Tik Tok platafor-
man, Trend-ak daude. Askeak gara bai, 
baina zati batean bakarrik, tendentziek 

markatzen digute asko-
tan zer igo behar dugun. 
Anonimotasuna ere hor 
dago, gaur egun edozei-
nek izan ahal ditu profil 
bat baino gehiago eta 
bestelako kontuetatik 
edozer esan edo ida-
tzi. Askotan, hauek ha-
ter-rak izaten dira, gauza 
ezkorrak zabaltzen di-
tuzte besterik ez. Horiek 
bideratzen dituzte sare 
sozialetako elkarrizke-
tak eta bestelako iritziak 
mugatzen dituzte. Ez dugu partekatzen 
nahiko genukeen guzti hori. 

Alde horretatik, influencer-rek zer 
nolako lana egiten dute?
Askotan errua botatzen diegu, sare sozia-
letan bizitza idealizatzen dutelako. Nire 
ustez, ez dugu erruaz hitz egin behar, ar-
duraz baino. Ahotsa eta jarraitzale mor-
doa duten unean ardura izan behar dute, 
baina ez dute uste guztiaren errudunak 
direnik. Erderaz askoz hobeto ulertzen 
da: culpa eta responsabilidad. Respon-
sabilidad hori bera respuesta terminotik 
dator, orduan ez dute erantzun on eta 
idealizatu bakarra, bakoitzak bere mezua 
landu behar du.

Badago algoritmoa kontrolatzeko 
modurik?
Beti existituko dira, azkenean interes po-

litiko eta ekonomiko asko daude atzean. 
Bai algoritmoa elikatu dezakegula, gus-
tuko dugun edukia partekatuz edota gure 
interesen araberako bilaketak eginez. 
Modu positiboa landu beharko genuke.

Eta bere lana mugatu daiteke?
Bai blokeatu daitezke gustuko ez dituzun 
edukiak, baina ezin daiteke mugatu algo-
ritmoak erakutsiko dizuna. Horrez gain, 
desberdindu beharko genituzke bi kontu: 
erabilera denbora eta erabilera kalita-
tea. Denborari dagokionez, bai mugatu 
dezakegula pantailaren aurrean ematen 
dugun denbora. Adibidez, gomendaga-
rria da gauetan mugikorra alde batera 
uztea eta bere ordez liburu bat irakurt-
zea. Era berean, Hastagh batzuk blokea-
tuz eduki mota zehatz batzuk ez zaizkigu 
agertuko. Horrek esan nahi du algorit-
moak ez duela gugan eragingo? Ez, beti 
izango du eragina sare sozialetan sartze-
ko erabakia hartzen dugun momentutik. 
Ez gara muturreko egoeretara joan behar 
eta bakoitzaren iritzia edota nortasuna 
mantendu behar dugu. Sare sozialetan 
dena doa oso azkar, eta guk gure denbora 
hartu behar dugu bertan partekatu edota 
jarraitu nahi dugunaren inguruan gogoe-
ta bat egiteko. Erreflexio eta hausnarketa 
prozesu bat gauzatu behar dugu, eta zure 
ideia propioak garatu.

“Algoritmoaren 
eragina erabatekoa 
da, eta gero eta 
handiagoa”

Patricia Barron San Blas
EHUko irakaslea eta ikertzailea
gizarte zientzietan

Ez daukazu smartphonik, ba-
daukazu bere falta?

Ez. Eta egia esan ez dut behar, Zamudio 
herri txikia da, denok ezagutzen gara eta 
zerbait behar izatekotan baditut irtenbi-
deak. Ez dut behar. Bai nabaritzen da nik 
ez daukadala batzuetan, baina ez dit ara-
zorik sortzen.

Zein egoeratan nabaritzen duzu zuk 
ez duzula smartphonik?
Klaseko Whatsapp taldean ez nago, adibi-
dez, baina batzuetan eskertzen dut eta 
guzti. Batzuetan erakutsi dizkidaten gau-
za batzuk ez direlako aproposak, argaz-
kiak, bideoak edota mezuak. Horrelako 
taldeetan bakarrik arazoak sortzen dira. 
Gero, lagunekin nagoenean batzuetan 
bai daudela mugikorrarekin eta ni naiz 
bakarra ez duena. 

Orduan, zelan jartzen zara harrema-
netan lagunekin edota gurasoekin 
behar duzunean?

Mugikorra badaukat, ez 
da smartphone-a, telefono 
zahar bat da eta hori erabili 
dezaket. Mugikorra ez ba-
daukat, aurretik geratzen 
naiz ordu eta toki batean 
eta listo. Bestela, norma-
lean, amamaren etxera 
joaten naiz eta bere bitartez 
hitz egiten dut lagunekin 
edo gurasoekin geratzeko. 
Amama ez badago, herritik 
bilatzen ditut edo denda 
batera joaten naiz laguntza 
eskatzera deitzeko. 

Eta zure lagunak denbora asko ego-
ten dira mugikorrarekin?
Batzuk bai eta beste batzuk ez hainbeste. 
Bai sortu direla batzuetan arazoak, batez 
ere Whatsapp taldeetan esandakoagaitik. 
Lagun harremanak apurtu dira eta guzti. 
Lehen esan bezala, horrelako taldeetatik 
ez da ezer ona ateratzen, arazoak bakarrik. 

Kanpotik, sentitzen duzu smartpho-
ne bat izateko presioa?
Nire amamaren telefono zaharra daukat 
eta lagunei eta gurasoei deitzeko bakarrik 
erabiltzen dut. Gustatuko litzaidake 
smartphone bat izatea, baina aldi berean, 
ez dut nahi arazoak bakarrik ekarriko 
dizkidalako.•

Karle Marugay Aiartza
12 urteko ikaslea

“Azoka 
erreferentziazko 
hitzordu bihurtu 

da, eta horrek 
herriari bizitasuna 

ematen dio”

Urtero legez, azaroaren lehen asteburuan ospatuko dute Zamudioko Azoka. Azaroaren 8an 
bakarrik ez, barikutik astelehenera arte egitarau bete-betea antolatu dute. Iaz ganadurik ez 
egon ostean, aurten Euskadiko 31. Limusin Ganadu Txapelketa hartuko du herriak.

Zein da azokaren helburua?
Zamudioko Azokaren helburua 
gure lehen sektorea, tokiko pro-

duktuak, artisautza eta tradizioak balioan 
jartzea da, eta, aldi berean, herritarentzako, 
nekazarientzako eta bisitarientzako topa-
gune eder bat eskaintzea. Azoka gure he-
rriaren nortasunaren parte da, eta urtero 
saiatu egiten gara tradizio hori manten- 
tzen, baina baita programa erakargarri 
eta askotarikoa eskaintzen ere.

Tradizio eta ospe handiko azoka da, 
herri askotako bizilagunak datoz 
Zamudiora. Zelan baloratzen duzu 
erakarpen hori?
Oso positiboki. Guretzat harro egoteko 
modukoa da urtero Zamudiora Txorierri-
tik zein Euskadiko beste herri askotatik 
jendea etortzea. Azoka erreferentziazko 
hitzordu bihurtu da, eta horrek herriari 
bizitasuna ematen dio. Gainera, aukera 
paregabea da Zamudio ezagutzeko, gure 

kaleetan giroaz gozatzeko eta bertako os-
talaritza eta merkataritza ere ezagutzeko 
eta indartzeko.

Azoka bakarrik ez, bere inguruan 
beste ekintza asko antolatu dituzue. 
Zeintzuk dira ekimen horiek?
Aurten ere egitarau zabala prestatu dugu, 
eta jarduerak ostiraletik astelehenera lu-
zatuko dira. Barikuan, Zamudiotorren, 
Zamudioko emakume baserritarren ai-

ZAMUDIOKO AZOKA

mikel reina barros

LANDER ARETXABALETA JAUREGI
Zamudioko alkatea

tortza egingo dugu, eta ondoren idi-pro-
bak izango dira.

Zapatuan, besteak beste, XII. Txokola-
te, Gozoki eta Artisautza Azoka, txokola-
te-dastaketa eta tailerra, ganadu-lehiake-
tak, Bizkaiko Giza Proba, herri-bazkaria, 
izozki-dastaketa eta tailerra eta musika 
izango ditugu. Herri-bazkarian, aurten 
indabagorria egingo da putxeretan eta 
limusin-hanburgesak.

Domekan, Zamudioko Azokarekin ba-
tera, Limusin ganaduaren erakusketa eta 
lehiaketa, ganadu-enkantea, txakolin-das-
taketa, nekazaritza-lehiaketa eta idi-probak 
egingo dira. Astelehenean ere idi-probak 
izango dira, egitarauari amaiera emateko.

Bestetik, zein ekimen nabarmen-
duko zenuke?
Aurten hainbat ekimen nabarmen-
duko nituzke. Alde batetik, Zamudioko 
emakume baserritarrei egingo diegun 
aitortza. Garrantzitsua iruditzen zaigu 
lehen sektorean egin duten eta egiten du-
ten lana eta ekarpena ikusgarri egitea eta 
merezi duten aitortza eskaintzea. Azoka 
bezalako hitzordu batean egiteak, gaine-
ra, zentzu berezia dauka, lehen sektorea 
eta landa-mundua baitira egun hauetako 
protagonistetako nagusienak.

Bestetik, oso pozgarria da ganadua 
berriro ere azokara itzultzea. Iaz ezin 
izan zen ganadu-erakusketarik egin 
osasun-prebentzioagatik, eta aurten Eus-
kadiko XXXI. Limusin Ganadu Txapel- 
keta ospatuko da Zamudion. Horrek 
azokaren izaera tradizionala eta lehen 
sektorearekin duen lotura indartzen ditu.

 Zenbat postu egongo dira?
90 postutik gora izango ditugu. Kopuru 
oso ona da, eta Azokak erakusketari eta 
ekoizleen artean duen interesa eta in-
darra erakusten du. Postuak azoka-ere-
muan banatuko dira, eta eskaintza 
askotarikoa izango da: elikagaiak, go-
zokiak eta txokolatea, artisautza, ne-
kazaritzako produktuak eta bestelako 
tokiko produktuak aurkitu ahal izango 
dira. Helburua da bisitariak azokatik 
paseatu eta askotariko proposamenez 
gozatzeko aukera izatea.

Iaz ez zen ganadurik egon dermato-
siarengatik, aurten berriro egongo da?
Bai. Iaz, dermatosi nodular kutsakorra-
ren aurkako prebentzio-neurriengatik, 
ganadu-erakusketa bertan behera utzi 
behar izan genuen. Aurten, berriz, ga-

nadua Zamudioko Azokara itzuliko da, 
eta Euskadiko XXXI. Limusin Ganadu 
Txapelketa izango dugu.

Zapatuan abere emeen eta arren le-
hiaketak egingo dira, eta igandean Limu-
sin ganaduaren erakusketa eta lehiaketa, 
abereen enkantea eta txapelketako sari- 
banaketa izango ditugu.

Zenbateko garrantzia dauka berriro 
ere ganadua ekartzea?
Garrantzi handia dauka. Ganadua histori-
koki Zamudioko Azokaren parte izan da, 
eta azokaren nekazaritza- eta abeltzain- 
tza-izaerarekin lotura zuzena dauka. Gai-
nera, abeltzainek egiten duten lana iku-
sarazteko eta herritarrak lehen sektorera 
hurbiltzeko aukera ematen du.

Iaz egoera berezi bati aurre egin behar 
izan genion, eta horregatik aurten oso 

ZAMUDIOKO JAIAK

Azaroa ez da beste edozein hi-
labete Zamudion. San Martin 
Eguna, jai eguna da herrian, 

eta lehen bi asteburuetan zeregitekoa 
ez da faltatzen, lehenengoan azokaren 
inguruko guztiarekin eta bigarrenean 
jaiekin. Azaroaren 11tik 15era ospatuko 
dituzte San Martin jaiak.

Behar bezala ospatzeko, Zamudioko 
Udalak eta Eguraldi Ona Jai Batzordeak 
bete-beteko egitaraua antolatu du. Zelan 
ez, San Martin egunean emango diete 
hasiera ospakizunei. Azaroaren 11n, 

goizean txikienek zirku tailerra egiteko 
aukera izango dute eta arratsaldean, Za-
mudio Racingen eskutik, jolasak izango 
dituzte, biak ala biak frontoian. Nagu-
siek, ordea, meza, karta txapelketa edota 
odoloste dastaketa izango dute aukeran. 
Hurrengokoak dira parte hartuko du-
ten tabernak: Adintsuen Etxea, Ama3, 
Amaitz, Bide Bi, Bidegorri, Fernan, Mo-
sai, Crazy Guitar, Batzokia eta Pikoteo. 
Azaroaren 12an, San Martintxu Eguna 
ospatuko dute, meza egingo dute eta 
gero luntxa, portikoan. 

Ez da ekintzarik faltako
San Martin jaietan
Azaroaren 11tik 15era ospatuko dituzte San Martin jaiak Za-
mudion. Zamudioko Udalak eta Eguraldi Ona Jai Batzordeak 
egitarau luze eta oparoa antolatu dute. Perretxiko Uztela 
txokoko kideak izango dira pregoilariak. Ohi bezala, auzoe-
tara itzultzeko autobus zerbitzua jarri dute bariku eta zapa-
tu gauerako.

pozgarria da ganadua berriro gure 
artean izatea.

Zer aurreikuspen dituzue 
azokarako?
Aurreikuspen onak ditugu. 90 pos-
tutik gora, ganaduaren itzulera eta 
lau egunetan zehar jarduera ugari 
izango ditugu, eta espero dugu au-
rreko urteetan bezala jende askok 
parte hartzea. Gure nahia da Azoka 
herritarrek zein kanpotik etortzen 
direnek gozatzeko hitzordua izatea, 
giro onean, eta lehen sektorea, toki-
ko produktuak eta gure tradizioak 
protagonista izatea.

Zer esango zenioke zalantzan da-
goen herritar bati azokara berta-
ratzera animatzeko?
Etortzeko esango nioke, zalantza-
rik gabe. Zamudioko Azoka ez da 
soilik postuak ikustera etortzea: 
giroa, gastronomia, ganadua, das-
taketak, lehiaketak, herri-kirola, 
musika eta beste hainbat jarduera 
izango dira.

Familian, lagunekin edo bakarrik 
etorrita ere, bada zer ikusi eta zer 
gozatu. Gainera, aurten ganadua 
berriro izango dugu, Euskadiko 
XXXI. Limusin Ganadu Txapelke-
ta ospatuko da eta 90 postutik gora 
egongo dira. Gainera, azoka osoa 
karpapean egiten da. Aukera ede-
rra da Zamudiora etorri, eta gure 
Azoka eta gure herria bertatik ber-
tara bizitzeko.•

Hori bai, ofizialki, San Martin jaiak 
ez dira azaroaren 13ra arte hasiko. Hain 
zuzen ere, ez dagoelako jairik txupinazo 
eta pregoi barik. Aurten, Perretxiko Uz-
tela txokoko kideek izango dute horren 
ardura eta ohorea. Kalejiraren ostean, 
suzko zezena edota Kalean txarangak 
girotuko du iluntzea. Hau da, musika 
izango da protagonista barikuan, zer esa-
nik ez gauean. Skabidean taldea igoko da 
plazako oholtzara eta Brian Leitza DJak 
luzatuko du jai giroa gaueko ordu txikie-
tara arte. Skabidean taldeak ibilbide luze 
eta oparoa dauka, 2012an sortu zuten 
Iruñean eta ska eta reggae doinuak  uz-
tartzen dituzte beraien kontzertuetan.

Zapatuan umeek amantalak jarriko 

dituzte. Batetik, taloa egiten ikasteko tai-
lerra izango dute Karrejuan, eta bestetik, 
perretxikoak egitekoa, frontoian. Gero, 
nagusiekin elkartu eta herri bazkarian 
batuko dira adin guztietako zamudiozta-
rrak. Bazkarirako tiketak salgai daude da-
goeneko, umeek 10 euro ordaindu behar 
dituzte eta nagusiek 15 euro. Baz- kaldu 
ostean, kuadrillen arteko jolasak egingo 
dituzte. 

Aurreko egunean bezala, musikaren 
bidez luzatuko dute eguna. Hasteko, Ha-
maika Buru Txistu taldearen, Zoli Abes-
batzaren eta Zamudioko Kamara Kora-
laren kontzertuarekin. Jarraian, Matraka 
Elektrotxarangak girotuko ditu kaleak. 
Azkenik, Old Glasses taldea, Akerbeltz 

erromeria eta Xaukena Xauk Djak igoko 
dira oholtzara. Old Glasses Zallako rock 
bertsio talde bat da eta Azken 50-70 ur-
teetako rock klasiko handien bertsioak 
egiten dituzte, euskaraz, ingelesez zein 
gaztelaniaz abestuz.

Jaiei amaiera emateko, bere 55. urteu-
rrenean Hiru Bat dantza taldeak ema-
naldia eskainiko du frontoian. Bitartean,  
Los amigos del Swing taldeak kontzertu 
berezia eskainiko du Adintsuen Etxean. 
Glowdrums taldearekin Perretxikoren 
erreketarekin amaituko dituzte San Mar-
tin jaiak hurrengo urtera arte agurtuz.

Ohi bezala, Zamudioko Udalak au-
zoetarako autobus berezia jarriko du, 
begirale eta guzti. Bariku eta zapatuan 
00:00etatik 06:00etara egongo da autobu-
sa erabilgarri, Arteaga autobus geltokitik 
aterako da. Horrez gain, udaletik nabar-
mendu dute ez dutela inolako erasorik 
onartuko San Martin jaietan eta 633 19 
60 14 telefonoa jarri dute erabilgarri.•

Ohi bezala, Udalak 
auzoetarako autobus 
berezia jarriko du, 
begirale eta guzti. 
Bariku eta zapatuan 
00:00etatik 06:00etara 
egongo da erabilgarri  

Akerbeltz taldea arituko da zapatuan, Old Glasses eta Xaukena Xaukekin batera (AKERBELTZ)

ATZERA BEGIRA

Loiura goaz, oraingoan ere Indalecio Ojangurenen eskutik. Done Petri eliza dugu atzealdean, eta Guar-
daminotarren lorategirako sarrera lehen lerroan, Kateara daraman errepidearen bazterrean. Bi hek-
tareatako lurra zuen Guardamino familiak elizaren hegoaldean, bertan igarotzen omen zituen udak 
familiak. 1990ean hasi ziren eraikitzen 23 etxe atxiki lorategian, eta urte batzuk geroago, etxe nagusia 
eraitsi eta elizatik metro batzuk urrunago eraiki zuten gaur egun hotela den eraikina.

1961

2026

INDALECIO OJANGUREN BILDUMA / GURE GIPUZKOA (CC BY-SA)

TEKNOLOGIA

Bakarrik hozten 
diren materialak

Irudikatu ezazu berez hozten den 
eraikina, energia kontsumitu barik. 
Edo eguzkitan egonda berotzen ez 

den autoa. Horiek egiteko beharrezkoak 
diren materialak laborategian egia dira 
jada, eta laster eskura izango ditugu.

Etxeko hozkailuak energia behar du 
barruko elikagaiak hozteko. Objektuek 
inguruko tenperaturara hurbiltzeko joe-
ra dute, eta berezko joera hori aldatzeko 
energia behar da.

Hozkailuetan zirkuitu itxi batean 
dagoen gasaren presioa jaisten dugu 
konpresore batekin eta, ondorioz, hoztu 
egiten da. Zirkuitu hori hozkailuan zehar 
doa barruan dituen elikagaiak hozten.

Hozte erradiatibo pasiboko materialen 
kasuan, bi efektu konbinatzen dira. Alde 
batetik, iristen zaien energiaren zati bat 
islatzen dute, ispiluen kasuan argi ikus-
korrarekin gertatzen den bezala. Baina 
hori ez da nahikoa, kantitate bat beti xur-
gatzen baitute.

Bestetik, energia igorri behar dute. Bai-
na hori gorputz guztiek egiten dute, ma-
terial horien berezitasuna da xurgatzen 

dutena baino gehiago igortzen dutela. Ba-
lantze energetikoan, beraz, galera bat dago 
eta horregatik tenperatura jaitsi egiten da.

Ez pentsatu kontu hau berria denik. 
Aspalditik, izotzaldia zetorrenean, ne-
kazariek urez betetako baldeak jartzen 
zituzten mahastietan eta fruta-arbolen 
artean. Ura izozten denean, energia igor-
tzen du, eta, horri esker fruituak eurak 
izoztea saihesten zen.

Teoria, beraz argi dago, baina prakti-

ka ez da hain erraza. Hasteko, islatzaile 
onak izan behar dira, bereziki ikusko-
rrean eta infragorri hurbilean, hori baita 
gorputzak berotzen dituen Eguzkiaren 
argi-erradiazioa. Aldi berean, infragorri 
termikoaren igortzeko gaitasun handia 
izan behar dute, hau baita atmosferan 
zeharkatzeko gaitasun handiena duena, 
eta horrela ihes egingo du ingurua berotu 
barik. Bukatzeko iraunkorrak izan behar 
dute, ingurumen baldintzak jasateko gai.

Hasieran garatu ziren margo eta morte-
roek nahiko emaitza onak ematen zituz-
ten, batez ere islatzeari dagokionez. Gara-
tu berri diren eta pintura moduan erabili 
daitezkeen polimero porotsuekin egindako 
probetan tenperatura 9,2º hoztea lortu zen 
eta Lhasa hirirako egindako simulazio digi-
talek urtean %20,3rainoko aurrezpena lor 
daitekeela iradokitzen dute.

Aplikazioak asko dira: eraikinetan, 
karrozeria hotzagoak autoetan, laboran- 
tzak muturreko tenperaturetatik babes-
teko, zaurietan tenperatura erregulatzen 
duten aposituak, ura hozteko panelak… 
Ea txapeletan ere jartzerik dagoen!•

“Aspalditik, izotzaldia 
zetorrenean, 
nekazariek urez 
betetako baldeak 
jartzen zituzten 
mahastietan eta fruta-
arbolen artean.”

XABIER DIAZ
@xa2_baraka@mastodon.eus

Botanikaren hizkuntzan ariko ba-
gina bezala, zinemak ere badu 
bere bizi-zikloa ikuslearengan. 

Istorio bakoitzak hazi bat uzten du gure 
baitan, eta hazi hori, batzuetan ia ohar-
kabean, ernaltzen hasten da. Kimua mila 
modutara agertu daiteke: ordura arte 
ezezaguna zitzaigun errealitate baten 
erakusleiho legez; gure pentsamendua 
ureztatu eta astintzen duen errealitate 
kolpe bezala, gai baten inguruan gehiago 
jakiteko gose forman, edota barruan ge-
nituen emozioak dantzan jartzen dituen 
zuzendaria bailitzan, besteak beste.

Kimu horietatik guztietatik sorturiko 
lore-sorta gisa ernaldu da Umbrales, Aritz 
Albaizar eta Eva Marinen gidaritzapean, 
Batuz Gizarte Fundazioaren gizarte pro-
grametan parte hartzen duten pertsonek 
sortu eta protagonizaturiko laugarren 
film laburra. Azaroaren 20an ikusiko du 
argia lehen aldiz Derioko Gurea Aretoan 
hilabetero burutzen den Sareak Zabal- 
tzen zinema komunitarioan.

Oraingo honetan, Javier da protago-
nista. 62 urte ditu, eta lan prekarioak 
bata bestearen atzetik lotuz bizirauten 
du. Aspaldi galdutako egonkortasuna be-
rreskuratzeko aukera agertzen zaionean, 
itxuraz sinplea den oztopo batekin egingo 
du topo: erroldatuta egon behar da, baina 

bizi den etxeko jabeak ez dio horretarako 
aukerarik ematen. Burokraziaren aurrean 
amore ematera ohituta, Lourdes ezagu- 
tzeak zerbait aldatuko du bere baitan.

Tamalez, Umbrales ez da soilik Javie-
rren istorioa. Gizartearen ertzak uste bai-
no gertuago daudela gogorarazteko modu 
bat ere bada. Prekaritatea ez delako beti 
ikusten. Ez duelako beti kalean lo egiten. 
Prekarietateak goizean jaiki, lanera joan, 
fakturak ordaintzen saiatu eta, hala ere, 
etengabe oreka galtzeko zorian bizi den 
hori(ek) ere besarkatzen d(it)u.

Izan ere, bazterkeriaz, etxegabekeriaz 
edo pobreziaz hitz egiten dugunean, sa-
rritan profil jakin batzuk irudikatzen 
ditugu. Bazterrean dagoen norbait. Sis-
tematik kanpo geratu den norbait. Baina 
errealitatea askoz konplexuagoa da. Lana 
izateak ez du beti bizimodu duina ber-
matzen. Soldata jasotzeak ez du hilabete 
amaierara iristsiko zarenik ziurtatzen. 
Eta sistemaren parte izateak ez du esan 
nahi sistemak bere baitan mantenduko 
zaituenik. Batzuetan, arauak betetzen, 
lanean eta aurrera egiten saiatzen ari den 
pertsona bera da egitura horren arrakalen 
artean erortzen dena. Eta erortzeko ez da 
beti kolpe handi bat behar: batzuetan na-
hikoa da kontratu bat, errolda bat, alokai-
ru bat edo tramite administratibo bat.

Aurreko film laburren aurkezpenetan 
esan izan dugun bezala, proiektu honen 
helburua ez da laburmetrai bat egin eta 
hilabete batzuez super star sentitzea. Hel-
burua normalean planotik kanpo gera- 
tzen diren pertsonei ahotsa, presentzia 
eta protagonismoa ematea da. Azken ba-
tean, zinema adierazpen, partaidetza eta 
sentsibilizazio tresna bihurtzea.

Istorio bat barrutik eta lehen pertso-
nan kontatzen denean, zerbait aldatzen 
da, hazitxo bat ereiten da nonbait. Es-
tatistikek urrun geratzen diren erreali-
tateez hitz egin diezagukete; istorioek, 
ordea, aurpegia eta ahotsa jartzen diete. 
Beste norbaiten lekuan une batez jartze-
ko aukera eskaintzen digute. Eta hortxe 
dago, hain zuzen ere, zinemaren ahal-
men eraldatzaileetako bat: erantzunak 
eskaintzea baino, gure baitan galdera 
edota hausnarketa berriak sortzea.

Baina eraldaketa ez da indibiduala 
bakarrik. Komunitatearekin ere badu ze-
rikusia. Pantaila baten aurrean elkartzen 
garenean, besteen istorioak geure egiten 
ditugunean eta ondokoaren errealitatea 
beste begi batzuekin ikusten hasten ga-
renean, zerbait eraikitzen ari gara. Zeren, 
elkar ikusi eta entzutea da komunitatea, 
inor planotik kanpo ez uzteko ardura 
partekatzea.•

Hazitik tiraka,
laugarren film laburra Batuzen

BATUZ

JONE GOITISOLO URIARTE 
Komunitatearen eraldaketarako teknikaria

Zelakoa zen euskararen egoera Txo-
rierrin 1926an? Datu askorik ez 
dugu, baina esan genezake labur 

zurrean eta ñabardura asko eginda, Txo-
rierri orain dela 100 urte euskararen ar-
nasgunea zela (seguruenik ez arnasgune 
betea, baina euskararen transmisioa eta 
sozializazioa hein handi batean bermatu-
ta zegoen herri eta auzo guztietan). 

Sozializazioari buruz ari gara, bai, ze 
sasoi hartan euskarak bazituen hutsu-
neak, hutsune handiak. Jakina, euskara 
ez zen ofiziala, euskara ezin zen modu 
ofizialean idatziz erabili, euskara ez 
zen idatzizkoan gaur beste erabiltzen 
(eta, gainera, Txorierriko ia euskaldun 
guztiak ez zeuden euskaraz alfabeta-
tuta). Horrez gain, euskaraz ez zegoen 
ikasterik, ez behintzat gaur egungo in-
dar betearekin. Eta euskararen funtzio 
batzuk gaur egungoak baino dezente 
mugatuagoak ziren.

Gaztelaniak ere bazuen presentzia egu-
nerokoan, bai. Euskaldun elebakarrak 
gutxi izango ziren ordurako (adibidez, 
1917an Indalecio Prietok kontatzen zuen 
harridura puntu batekin Derion Deurika 

baserrian gizon zahar elebakar bat ze-
goela) eta euskaldun gehienek jakingo 
zuten gaztelaniaz (seguruenik ere gaita-
sun oso diferenteak egongo ziren). Baina 
Txorierriko euskaldun gehienak hobeto 
moldatuko ziren ahozkoan euskaraz gaz-
telaniaz baino. 

Ordurako, baina, erdaldunak etorriak 
izango ziren eskualdera beharrera, tre-
naren eraginez edo bestelako eragin ba-
tzuen bidez, nahiz eta oraindik Txorierri 
gehien bat nekazaritzari emana bizi. 

Esanak esan, eta hutsune handi sama-
rrak izan arren, oraindik Txorierri eus-
kararen arnasgune izango zen 1926an. 

Baina 100 urte pasatu dira 1926tik. Egoe-
ra goitik behera aldatu da, tartean mila 
gauza pasa dira: gerra bat, 40 urteko di-
ktadura bat, Txorierri asko hazi da (kon-
tuan hartu 1926an Txorierriko herririk 
txikiena biztanle aldetik Derio zela, ez 
zela 1000 biztanlera heltzen), nekaza-
ritza nagusi izatetik bazterrekoa izatera 
pasa da, industria dugu nagusi, aire-
portua eta ehunka pabilioi industrialak 
ditugu gurean, zerbitzuak eta Parke 
Teknologikoak.  

Eta euskarak arlo batzuetan aurrera 
egin du: irakaskuntzan, udal adminis-
trazioan eta idatzizkoan oro har. Baina 
ahozkoan (eta transmisioan, eta sozia-
lizazioan, eta etxean) atzera egin du: 
gaur egun Txorierrin ez dago arnasgu-
nerik. Larrabetzuk du egoerarik samu-
rrena, baina han ere kale erabileran 
gaztelania da nagusi.

Atzera begira jarri naiz, baina aurre-
ra begiratzeko. Zein izango da euskara-
ren egoera Txorierrin 2126an? Ez dakit, 
noski, baina gaurdanik hasi beharko 
dugu egoera horretan eragiten, berandu 
baino lehen.•

Mende bat Txorierri 
euskaldunean: zer aldatu da?

MIHIGINTZA

TXERRA RODRIGUEZ
Hizkuntza aholkularia

blogak/argia.eus/txerra-rodriguez

“Hutsune handi 
samarrak izan arren, 
oraindik Txorierri 
euskararen 
arnasgune izango 
zen 1926an”

IÑAKI OLABARRIETA
JOSE ANGEL MENTXAKA

MENDITIK PAT X ADA Z

Ibernalo emakume izena da aspalditik. Gure artean oso arrunta izan ez arren, Euskaltzaindiak 
onartuta dauka, eta XIII. mendetik dago dokumentatuta. Arrazoia: Kanpezu herri arabarraren 
ondoan dagoen santutegi baten izena da, Ibernaloko Santutegia. Bertara hurbilduko gara zazpi 
kilometroko ibilbide zirkular erraz bat jarraituz, Kanpezun hasi eta amaituz.

Kanpezun aparkatu, eta herriko 
plazatik gora joanda, laster aur-
kitu dugu ekialderantz GR1eko 

marka zuri gorria. Kartelen batean Iber-
nalora eta Kodesera joateko bidea dela 
ikusi dugu. Laster asfaltoa amaitu, eta 
pista zabal batetik jarraitu dugu, apur-
ka-apurka gorantz. Une batean, Kodese-
ra doan bidea alde batera utzi, eta Iber-
nalora doana jarraitu dugu. Errepidera 
helduta, begi bistan izan dugu Ibernaloko 
santutegia. Oraingo eraikuntza nahiko 
berria da; erromaniko garaitik zutik egon 
arren, suntsitua izan da historian zehar. 
Barruan dagoen Amabirjinaren eskultu-
ra XIII. edo XIV. mendekoa ei da. Gaur 
egun elizaz gain taberna-jatetxea-aterpea 
dago bertan. Santutegiaren iparraldetik 
dagoen bista itzela da, Araba eta Nafa-
rroako muga da ingurua eta bertan je-
sartzera eta lasai begiratzera gonbidatzen 
du. Ermitaren beste aldetik jarraitu dugu 
oinez pista zabal batetik hasieran eta bide 
zidor estuago batetik gero.

Beherantz goazen bitartean, apur bat 
aurrerago ikusten den muinoan Burdin 
Aroko kastro baten aztarnak daude, La 
Horma. Ez dago urrun, baina Ega ibaiak 
ez digu hurbiltzen uzten, ez bai dago non 
gurutzatu inguru honetan. Kastro ho-
nez gain, beste hiru ere aurkitu daitezke 
inguruan, gizakia lur hauetan aspaldi 
kokatu zenaren seinale. Bide zidorretik 
pista zabalera heldu garenean, eskuine-
tara egin dugu joan-etorrian Ega ibaiaren 
urak aurrez aurre izan arte. Leku polita 
da, gozatzeko modukoa eta udan fres-
kagarria izan daitekeena. Atzera eginez, 
pista zuzen eta zabaletik Kanpezurako 
norabidea hartu dugu. Bide bazterrean, 
Orbisoko errota izan zena dago. Nahiz eta 
landaretzak tapatuta eta egoera txarrean 
egon, oraindik aurkitu daiteke errotaren 
ezaugarriren bat.

Behin Kanpezura helduta, merezi du 
berau sakonago ezagutzea. Hiribildu 
historikoa izandakoa da. Araba eta Na-
farroako mugan dagoenez, Gaztelaren 

eta Nafarroaren arteko muga izan zen 
garai batean, estrategikoki garrantzi 
handikoa. Santo Kristoren santutxoa 
(humilladero) aurkitu dugu sarreran, 
gero antzinako kale estuetatik paseatu 
dugu, batzuk aldapatsuak, erdi-pun-
tuko arkudun ate dotoreak ikusi ditu-
gu, hiruzpalau armarri ikusgarri, uda-
letxea, ondoan garai bateko harresiaren 
aztarnak, eta plazan iturria, lehoien 
ahoetatik ura dariela. Apur bat gorago 
eginez eliza handia eta dotorea dago, 
bere portada eta gargolekin… monu-
mentu historiko izendatua dago.

Bertan egonda merezi du hurbil da-
goen Orbiso herria bisitatzea. Kale es-
tuak, armarri ederrak, harrizko ate 
dotoreak, askotan goiko aldean bi giltz 
gurutzatuta dituen armarri txiki batekin, 
elizako norbait bizi izan zenaren seina-
le. Herriko alde batean, bolatoki berri 
dotorea dago, eta beste aldean, garbitoki 
zaharra galanta eta are dotoreago, haga 
bitxiek sustengatua.•

Ibernalo

Ibernaloko Santutegia Ibernaloko Amabirjina1 2

Distantzia: 7,2 km
Desnibel positiboa: 124 m

Ibilbidea Eskuratu 
hemen

ibilbidearen 
track-a

Ega ibaia Orbisoko garbitokiaKanpezuko harresia

3

2

DENBORA-PASAK

ZAZPI EZBERDINTASUNAK
Topatu zazpi ezberdintasun Loiuko argazki honetan. Zer falta da? Zer dago sobera? Zer dago aldatuta?

1, domeka

08:00 Peña Cabargara mendi irteera 
DERIO Nagusien Etxean

2, astelehena

16:30 Nagusientzako adimen artifi-
zialaren hastapenei buruzko tailerra 
DERIO Kultur Birika

3 , martitzena

18:30 Zahartzeko manerak euskal 
literaturan. Iratxe Retolazak gidatuta 
LARRABETZU Gure Etxean

6 , barikua

16:00 Auzolana eskolan LARRABETZU 

18:30 Garen piztiaz beste. Hitz egin 
liteke euskal transfeminismoaz? hit-
zaldia LARRABETZU Goikointxurretan

7 , zapatua

14:00 Bizkargi dantza taldearen 12. 
urteurrena LARRABETZU Plazan

8, domeka

08:30 Berreagara mendi irteera DERIO 
Frontoi atzealdetik

11:30 Country line intentsiboa LEZAMA 
Kurtzeko ermitan

9, astelehena

16:30 Nagusientzako adimen artifi-
zialaren hastapenei buruzko tailerra 
DERIO Kultur Birika

10, martitzena

18:30 Zahartzeko manerak euskal 
literaturan. Iratxe Retolazak gidatuta 
LARRABETZU Gure Etxean

12, eguena

19:00 Ipar Alde Abesbatza, pintxo-
potean DERIO Goiko tabernetatik

AZAROKO AGENDA

13, barikua

18:30 Indarkeria matxistaten ertzak. 
Tortura politikoa hitzaldia LARRABETZU

19:00 3D inprimaketa tailerra LEZAMA 
Gaztelekua

14, zapatua

08:00 Erakusketara mikologikorako 
perretxiko bila DERIO Udaletxe aurrean

19:00 3D inprimaketa tailerra LEZAMA 
Gaztelekua

15, domeka

10:00 XVII erakusketa mikologikoa 
DERIO Sollube kalean

12:00 Las marionetas de Budapest 
ikuskizuna DERIO Gurea Aretoan

12:00 Emakumeen aizkora txapelketa 
LARRABETZU Plazan

18:00 Bence Sarkadiren txotxongilo 
emanaldia LARRABETZU Hori Bain

19, eguena

11:30 Egnaia ikuskizuna DERIO 
Emaus Fundazioko Derioko Eguneko 
Zentroan. Jarraian, Txotxongiloen 
lengoaia tailer irekia.

19:00 Literaturaz berbetan: Rosa 
Parks. Nire istorioa. Amaia Astobiza 
LARRABETZU Goikointxurretan

20, barikua

17:00 A90 Grados Scape Rooma 
LARRABETZU Joko eta apusturik gabe-
ko egunaren harira.

18:00 Itzal-antzerkiko eskola-
tailerraren aurkezpena DERIO Gurea 
Aretoan. Jarraian, BehiBi´s, Nurren 
bidaia.

19:30 Boxeo borrokaldiak ZAMUDIO 
Kiroldegian

20:00 Mattalingo Alaba 
ikuskizun poetiko-musikala 
LEZAMA Kultur Aretoan

21, zapatua

Bizkaia Kopa Trail Larrabetzu

18:00 Txiki Rock: euskal rockari 
errepasoa SONDIKA Kultur Etxean

19:00 Meza eta Ipar Alde abesbatza-
ren kontzertua DERIO Isidro Deuna 
elizan

21:00 Udazkena martxan: Sweet Rage, 
Oxabi eta Dj Blessive DERIO Kirol 
kantxa estalietan.

22, domeka

07:30 Murumendira mendi irteera 
DERIO Nagusien Etxean

12:00 "Historia de una muñeca aban-
donada" DERIO Gurea Aretoan

18:00 'Erresinolaren kantua' antzezla-
na LEZAMA Kultur Aretoan

Lutxi eta zuhaitza dokumentala 
LARRABETZU

25, eguaztena

19:00  Emakumeen aurkako Indarkeria 
Ezabatzeko Nazioarteko Eguna 
LEZAMA Hilario Astorki plazan

Emakumeen aurkako Indarkeria 
Ezabatzeko Nazioarteko Eguna, 
Martxa morea DERIO

26, eguena

18:00 Intxurreta jai batzordearen bilera 
zabala LARRABETZU Angulerin

19:00 Ipar Alde Abesbatza, pintxo-
potean DERIO Goiko tabernetatik

29, domeka

08:00 San Formeirora mendi irteera 
DERIO Nagusien Etxean

2026ko azaroa
27338



sustraitik
espaziora

Auzolanean euskara

Eskatu zure saskia
eta eman %25 
Nafarroa erdi 
eta hegoaldeko 
euskalgintzari

urriak 22 - azaroak 12

errigora.eus

Saski gorria 75€Saski beltza 60€      Saski berdea 65€eko

+ osagarria: “euskararen haziak ereiten” egutegia 10€

